
ጋንታ ኤርትራ ጋንታ ኤርትራ 

ልምምድ ልምምድ 
ጀሚራጀሚራ

ተጋዳላይ ገረዝግሄር ወልደገብርኤል ተሰዊኡ

ኣብ ሕ/መ/ኣ፡ ፈረንሳ፡ ኖርወይን ጀርመንን፡ ሰሚናራት ህዝባዊ መኸተ ተኻዪዱ

ጀርመን 

ፈረንሳ 

 ቺካጎ 

ኣብ ቺካጎ - ሕቡራት መንግስታት 
ኣመሪካ፡ ናንት - ፈረንሳ፡ ኦስሎ - ኖርወይ፡ 
ከምኡ’ውን ማንሃይምን ካስልን - ጀርመን 
ዝነብሩ ዜጋታት፡ ብ7ን 8ን ሕዳር ኣብ 
ዘካየድዎ ሰሚናራት ህዝባዊ መኸተ፡ 
ውዳበታቶም ብምሕያል ድሉውነቶም 
ንዝበረኸ መኸተ ኣረጋጊጾም። 
ነበርቲ ቺካጎን ከባቢኣን - ሕቡራት 

መንግስታት ኣመሪካ፡ “ክተት ንሃገራዊ 
ድሕነት’’ ብዝብል ቴማ ኣብ ዘካየድዎ 
ሰሚናር፡ ኣብ ኤምባሲ ኤርትራ ሓላፊ 

ቈንስላዊ ጉዳያት ኣቶ ኣ’ኑር ሑመድ፡ 
ኣብ ህሉው ኩነታት ሃገር ብመንጽር 
ሃገራዊ መድረኻዊ ተልእኾ ሰፊሕ 
መግለጺ ሂቡ።

ብተመሳሳሊ፡ ፈጻሚ ጉዳያት ኤምባሲ 
ኤርትራ ኣብ ፈረንሳ ኣቶ በረኸት 
ጳውሎስን ሓላፊ ህዝባውን ኮማውን 
ጉዳያት ኣቶ ካሕሳይ ተወልደን፡ 
ንኤርትራውያን ነበርቲ ከተማ ናንት 
ኣብ እዋናዊ ጉዳያት ሰፊሕ ሰሚናር 
ኣካዪዶም።

እዚ ከም’ዚ’ሉ እንከሎ፡ ፈጻሚ 
ጉዳያት ኤምባሲ ኤርትራ ኣብ ሃገራት 
ስካንዲናቪያ ኣቶ መሓመድዓሊ 
መሓመድስዒድ ንኤርትራውያን ነበርቲ 
ከተማ ኦስሎ ከባቢኣን - ኖርወይ ኣብ 
ዘካየዶ ሰሚናር፡ ዜጋታት ንህሉው 
ኩነታትን መርገጺታት መንግስቶምን 
ብዝግባእ ተረዲኦም፡ ንመደባት መኸተ 
ንምዕዋት ጀሚሮሞ ንዘለዉ ንጥፈታት 
ከሐይሉ ኣዘኻኺሩ።

“ክተት፡ ሃገር ንምክልኻልን ጸላኢና 
ንምስዓርን’’ ብዝብል ቴማ ኣብ ጀርመን 
- ከተማታት ማንሃይምን ካስልን ኣብ 
ዝተኻየደ ሰሚናራት መኸተ ድማ፡ 
ጠቕላሊ ቈንስል ኣብ ፍራንክፈርት ኣቶ 
ክብረኣብ ተኸስተን ሓላፊ ህዝባውን 
ኮማውን ጉዳያት ኣቶ ጠዓመ ሃይለን፡ 
ኣብ ህሉው ኩነታት ሃገር፡ ከምኡ’ውን 
ምዕባለታት ዞባናን ዓለምን ኣተኲሮም 
ሰፊሕ መብርሂ ሂቦም።

ኣብ ሚኒስትሪ ዕዮን ማሕበራዊ 
ድሕነትን ጨንፈር ዞባ ማእከል ተኣላዪ 
ስንኩል- ገዲም ተጋዳላይ ገረዝግሄር 
ወልደገብርኤል ወልደሚካኤል፡ 
ብ9 ሕዳር ኣብ መበል 71 ዓመት 
ዕድመኡ ብሕማም ተሰዊኡ።

ኣብ ወርሒ ጥሪ 1975 ኣብ 
ተጋድሎ ሓርነት ኤርትራ ዝተሰለፈን 
ኣብ 1983 ምስ ተጋድሎ ሓርነት 
ኤርትራ ማእከላይ መሪሕነት (ሳግም) 
ናብ ህዝባዊ ግንባር ሓርነት ኤርትራ 
ዝተጸንበረን ተጋዳላይ ገረዝግሄር፡ ኣብ 
እዋን ሓርነታዊ ቃልሲ - ኣብ ተዋጋኢ 
ሰራዊትን ወተሃደራዊ ኣካዳሚን ብዝተፈላለየ ጽፍሕታት ሓላፍነት፣ ድሕሪ ናጽነት 
ድማ ኣብ ክፍሊ መራኸቢታትን ጨንፈር ሚኒስትሪ ዕዮን ማሕበራዊ ድሕነትን ዞባ 
ማእከል ተመዲቡ ንህዝቡን ሃገሩን ብተወፋይነት ዘገልገለ ሓርበኛ’ዩ።

ገዲም ተጋዳላይ ገረዝግሄር ወልደገብርኤል፡ ብዓል ሓዳርን ኣቦ ሓሙሽተ ደቅን’ዩ።

ስነ-ስርዓት ቀብሩ ድማ፡ ትማሊ 10 ሕዳር ፍርቂ-መዓልቲ ኣብ መካነ-መቓብር 
ሓርበኛታት ኣስመራ ተፈጺሙ።

ጨንፈር ሚኒስትሪ ዕዮን ማሕበራዊ ድሕነትን ዞባ ማእከል፡ ብመስዋእቲ ኣባሉ 
ተጋዳላይ ገረዝግሄር ወልደገብርኤል ወልደሚካኤል ዝተሰመዖ መሪር ሓዘን እናገለጸ፡ 
ንስድራ-ቤቱን መቓልስቱን “ጽንዓት ይሃብኩም” ይብል።

ዒላበርዕድ - ስልጠና ስርዓተ ፋይናንስን ምሕደራ 
ንብረትን ተዋሂቡ

ኣብ ንኡስ ዞባ ዒላበርዕድ፡ ንስርዓተ 
ፋይናንስን ኣተሓሕዛ ንብረትን 
ዝምልከት ስልጠና፡ ብ7ን 8ን ሕዳር 
ንሓለፍቲ ምምሕዳርን ፋይናንስን 
ትካላት ትምህርቲ ንኡስ ዞባ፡ 
ዳይረክተራት፡ ሱፐራይዘራት፡ ተሓዝቲ 
ገንዘብን ንብረትን፡ ከምኡ’ውን ንኮሚተ 
ወለዲ ተዋሂቡ።

እቲ ብማሕበር መምህራን ዞባ 
ዓንሰባ ተወዲቡ ብክኢላታት ዝተዋህበ 

ስልጠና፡ ቀንዲ ዕላማኡ - ኣብ ምሕደራ 
ገንዘብን ንብረትን ዝጸንሐ ኣሰራርሓ 
ንምውርጻጽ ኰይኑ፡ ኣብ ኣተሓሕዛ 
ገንዘብ፣ ኣተሓሕዛን ምሕደራን ሕሳብ፣ 
ሕትመትን ኣጠቓቕማን ቅብሊት፣ 
ምርኽኻብ ገንዘብ፡ ንብረትን ሰነድን፣ 
ኣጠቓቕማ ቸክ፣ ከምኡ’ውን ኣብ 
መስርሕ ዕድጊን ኣገባባቱን ዘተኰረ’ዩ 
ነይሩ።

ሓላፊ ትካላት ትምህርቲ ኣብ’ቲ 
ንኡስ ዞባ መምህር ሰለሙን ንጉሰ፡ እቲ 
ስልጠና - መቐጸልታ ናይ’ቲ መስርሕ 
ምምሃርን ምስትምህርን ብዓይነት 
ንምልዋጥ ክግበር ዝጸንሐ ንጥፈታት 

ምዃኑ ብምሕባር፡ ሰልጠንቲ ብግብሪ 
ክሰርሑሉ ተላብዩ።

ኣቦ-መንበር ጨንፈር ማሕበር 
መምህራን ዞባ ዓንሰባ መምህር 
ክብሮም ገብረዝጊ ብወገኑ፡ እቲ ዓቕሚ 
መምህራን ንምምዕባል ዝተወደበ 
ስልጠና፡ ኣብ ባይታ ለውጢ ንኸምጽእ 
ብግቡእ ክጥቀሙሉ ተላብዩ።

ኣመሓዳሪት ንኡስ ዞባ ዒላበርዕድ 
ወ/ሮ ዓሻ ዓሊ-ኖር ኣብ ዝሃበቶ መዛዘሚ 
ቃል፡ ንኣገዳስነት መስርሕን ኣገባባትን 
ፋይናንስ ተኸቲልካ ዝካየድ ንጥፈታት 
ብምጥቃስ፡ ከም’ዚ ዝበለ ስልጠናታት 
ክድፋኣሉ ተማሕጺና።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዜና

ኣስማጥ - ናይ ሓመድ ጽርግያ ይጽገን ኣሎ
ኣብ ንኡስ ዞባ ኣስማጥ፡ ብሰንኪ ክራማት 

ተበላሽዩ ዝጸንሐ ልዕሊ 84 ኪሎ-ሜትር 
ናይ ሓመድ ጽርግያ፡ ብማእቶታዊ 
ወፈራታት ይጽገን ኣሎ።

እዚ ነበርቲ ምምሕዳራት ከባቢ ኣስነዳ፡ 
ሻካ፡ ሃውሽ፡ ሸጋሊ፡ እምበልዳይ፡ ኣስማጥ፡ 
ኤራን እሮታን ኣብ ሰሙን ክልተ ግዜ 
እናወፈሩ ዘሰላሰልዎ ዘለዉ ማእቶታዊ 
ንጥፈታት፡ ነቲ ጽርግያ ንተሽከርከርቲ 
ምቹእ ንምግባር ዝዓለመ ምዃኑ፡ ሓላፊ 
ኣሃዱ ማሕበራዊ ኣገልግሎት ኣቶ 
ኢብራሂም ማሕሙድ ሓቢሩ።

እቲ ብዕዙዝ ተሳትፎ ህዝቢ ዝዕመም 
ዘሎ ስራሕ፡ ካብ ምምሕዳር ከባቢ 
እምበልዳይ ናብ ኣስነዳ፣ ካብ ኣስነዳ ናብ 
ታባ ዓሰርተ፡ ከምኡ’ውን ካብ ሃውሽ 
ናብ ምምሕዳራት ከባቢ ኣስማጥ፡ ኤራን 
እሮታን ኣብ ዝወስድ መስመራት’ዩ 
ዝሰላሰል ዘሎ።

ተሳተፍቲ ብወገኖም፡ ብሰንኪ 
ምብልሻው ናይ’ቲ ጽርግያ ግቡእ 
ኣገልግሎት መጐዓዝያ ክረኽቡ 
ከምዘይጸንሑ ብምሕባር፡ ሳላ ዝወሰድዎ 
ተበግሶ እቲ ዝጸንሐ ጸገም ብመጠኑ 
ተፈቲሑ ከምዘሎ ገሊጾም።

ደቡብ፡ ቀረብ ደም ንምውሓስ ዝምስገን ዕማም ከምዘሰላሰለ ተገምጊሙ
ማሕበር ወለንታውያን ለገስቲ ደም ዞባ 

ደቡብ፡ ውዳበኡ ናብ ንኡሳን ዞባታት 
ብምስፋሕ ቀረብ እኹልን ብቑዕን 
ደም ንምውሓስ፡ ኣብ ዝሓለፈ ኣርባዕተ 
ዓመታት ዝምስገን ዕማም ከምዘሰላሰለ 
ገሊጹ።

እቲ ማሕበር ብደረጃ ፈጻሚት ኣካል 
ኣብ ዝገበሮ ገምጋም፡ ካብ 2023 ክሳብ 
2026 ኣብ ንኡሳን ዞባታት መንደፈራ፡ 
ደቀምሓረ፡ ድባርዋ፡ ዓዲ-ዃላ፡ ዓዲ-
ቐይሕ፡ ሰንዓፈ፡ እምኒ-ሓይሊን ሰገነይቲን 
ብዝተኻየደ ንጥፈታት፡ ኣስታት 8 ሽሕ 
ከረጺት ደም ከምእተለገሰ፡ ኣቦ-መንበር 
ማሕበር ኣቶ ኣብርሃም ዮሃንስ ሓቢሩ።

ኣብ 8 ንኡሳን ዞባታት 2055 ኣባላት 

ማሕበር ከምዘለዉ ብምጥቃስ፡ ብሰንኪ 
ስእነት ደም እትሓልፍ ህይወት ከይትህሉ፡ 
ኣብ ቀጻሊ ስራሕ ከምዝርከቡ ኣብሪሁ።

ማሕበር ወለንታውያን ለገስቲ ደም 
ዞባ ደቡብ፡ ኣብ ወርሒ መጋቢት 2015 
እተመስረተ’ዩ።

ማእከል - ቤት-ትምህርቲ ናጽነት ንብሉጻት ተመሃሮኣ ሸሊማ

ኣብ ዞባ ማእከል - ንኡስ ዞባ ቲራቮሎ 
እትርከብ ናይ ማእከላይ ደረጃ ቤት-
ትምህርቲ ናጽነት፡ ኣብ ሃገራዊ መልቀቒ 
ፈተና 8ይ ክፍሊ ዓመተ-ትምህርቲ 
2025/2026 ብሉጽ ነጥቢ ንዘመዝገቡ 
27 ተመሃሮ ሸሊማ።

ብ8 ሕዳር ኣብ ዝተኻየደ ስነ-ስርዓት፡ 
ርእሰ-መምህር ናይ’ታ ቤት-ትምህርቲ 
መምህር ዮሃና ርእሶም፡ ኣብ ዝሓለፈ 

ዓዲ ቐይሕ - ትካል ስፌት ወተሃደራዊ ክዳውንቲ፡ ዝምስገን 
ኣበርክቶ ትገብር ኣላ

ኣብ ከተማ ዓዲቐይሕ ተደኲና 
እትርከብን ሎሚ ዓመት ስርሓ 
ዝጀመረትን ትካል ስፌት ወተሃደራዊ 
ክዳውንቲ፡ ዕድላት ስራሕ ኣብ 
ምፍጣርን ሞያ ኣብ ምዕጣቕን 

ኣበርክቶ ትገብር ከምዘላ፡ ኣካየድታ 
ሓቢሮም።

ሓላፊ ናይ’ታ ትካል መንእሰይ በረኸት 
ብርሃነ ኣብ ዝሃቦ ሐበሬታ፡ ኣብ ዝሓለፈ 
ወርሒ ለካቲት ብዝተመረቑ ሰልጠንቲ 

ምዱብ ስራሕ ድሕሪ ምጅማሮም፡ 
ኣብ’ዚ እዋን’ዚ ኣብ ምስራሕ ዲቪዛ 

ንተመሃሮ፣ ከምኡ’ውን ኣብ ዝተፈላለየ 
ናይ ህንጸት ስራሕ ንዝዋፈሩ ዘገልግል 
ኮምፕላስዮኒ ኣብ ምፍራይ ተጸሚዶም 
ከምዘለዉ ገሊጹ።
ኣብ’ታ ትካል ተመዲበን ዝሰርሓ 80 

ሰራሕተኛታት ከምዘለዋን ውጽኢታዊ 
ስራሕ ይሰላሰል ከምዘሎን ዝሓበረ 
ኣካያዲ ስራሕ ናይ’ታ ትካል ኣቶ 

በሪሁ ብርሃነ ብግደኡ፡ ምስ ምድላብ 
ተመኩሮ እቲ ስራሕን ውጽኢቱን 
እናማዕበለ ከምዝመጽእ ኣሚቱ።

ሰራሕተኛታት ብወገነን፡ ኣቐዲመን 
ብዝቐሰምኦ ስልጠና ድሮ ካብ 
ተጸባይነት ወጺአን ርእሰን ክኢለን 
ከምዘለዋ ብምጥቃስ፡ ንዝግበረለን 
ደገፍን ምትብባዕን ኣመስጊነን።

ዓመት ዝተተግበረ ንተመሃሮ ናይ 
ምትብባዕ መደብ፡ ድርኺትን ቅዱስ 
ቅንእን ከምዝፈጠረ ብምጥቃስ፡ 
ተሸለምቲ ጻዕሮም ብምሕያል ንዝበረኸ 
ዓወት ከማዕድዉ ኣዘኻኺራ።

ኣብ ጨንፈር ትምህርቲ ዞባ ማእከል 
ሓላፊ መሰረታዊ ትምህርቲ መምህር 
ሰርጹ ተኽላይ ብወገኑ፡ ዓቕምን 
ብቕዓትን ተመሃሮ ንምምሕያሽ ዝካየድ 

ጻዕሪ፡ ኣብ ባይታ ፍረ ይርከቦ ከምዘሎ 
ብምሕባር፡ ተራ ወለዲ ኣብ ምክትታል 
ደቆም ክዓዝዝ ኣዘኻኺሩ።

ኣብ’ቲ ዕለት፡ ሓንቲ ምስ ማሕበር 
ኣእምሮኣውን ምዕባለኣውን ስንኩላን 
እትጥርነፍ ዝርከብዎም 5 ተመሃሮ 
ካብ 95 ክሳብ 99 ነጥቢ ብምምዝጋብ፡ 
ብፍሉይ ተሸሊሞም።

ደ/ቀ/ባሕሪ - ንሳዕቤናት መመላኽዒታት ዘብርህ ጎስጓሳት ተኻዪዱ
ጨንፈር ጥዕና ዞባ ደ/ቀ/ባሕሪ፡ 

“ተፈጥሮኣዊ ጽባቐና ካብ ዘበላሽዉ 
መመላኽዒታት ንቆጠብ” ብዝብል 
ቴማ፡ ጥዕናዊ ሳዕቤናት መመላኽዒ 
ክሬማት ዘብርህ ጎስጓስ፡ ንተመሃሮ 
ማእከላይን ካልኣይን ደረጃ ከምኡ’ውን 
ንህዝቢን ወነንቲ ትካላትን ኣካዪዱ።

ኣብ’ቲ ካብ 24 ጥቅምቲ ክሳብ 9 

ሕዳር ዝተኻየደ ጎስጓስ፡ ሓላፊ ኣሃዱ 
ኣገልግሎት መድሃኒት ኣቶ ኢብራሂም 
ኣቡበከር፡ ቈርበት ንምቕያሕ ተባሂሉ 
ዝዝውተር ዘይውሑስ ክሬማትን 
ኣገባባት ኣጠቓቕማኡን፡ ከምኡ’ውን 
ኣብ ቈርበት፡ ኩሊት፡ ጸላም ከብዲን 
ስርዓተ መትኒን ዘስዕቦ ከቢድ ጥዕናዊ 
ጸገማትን ዝምልከት ሞያዊ መብርሂ 
ሂቡ። 

ጸቢቕካ ክትርአ ምድላይ ንቡር 
ባህጊ ወዲ-ሰብ ከምዝዀነ ዝጠቐሰ ኣቶ 
ኢብራሂም፡ መመላኽዒታት ክጥቀም 
ዝውስን ሰብ፡ ብምኽሪ ሞያዊ ዝተሰነየ 
ንቑሕ ምርጫ ክወስድ ኣዘኻኺሩ።

እቲ ጎስጓስ፡ ኣብ ኩለን ን/ዞባታት 
ይካየድ ከምዘሎ፡ ተሓቢሩ።

ሸረኽ
ምንጪ፥ መጽሓፍ ‘እኩብ ሓጸርቲ ዛንታታት ሚኪኤል በርሀ - 2026’ብንእስነቱ። ተወልደ፡ ቀጣን ስላዕ 

ሒዙ፡ ደድሕሪ ኣባጊዑ ይወፍር። 
ኣብ ሻኻ ዓዲ ምስ በጽሐ ግን 
ኣባጊዑ ኣፋንዩ ረማዕ ይብል። 
“ምስተን በጋይዕ’ባ ለክመን’ዚ 
ሓወይ. . .” ኢሉ ምስ ዝሓለፈ 
ጓሳ የማልአን። ለሚዶሞ’ዮም። 
ከለላ ጸጒሩ እናሓኸኸ፡ “ዝገብረልካ 
ኣይስእንን’የ. . . ክሳብ እዋን ስትዮ 
ኣብዚኣ ኣለኹ፡” ኢሉ የጣጥሕ። 

    ካብ ኩሎም መዛኑኡ ተሪራ 
“እምቢ” እትብሎ፡ ፋኑስ ጥራይ’ያ። 
“ንስኻ ሸረኽ ክትጻወት፡ ኣነን ከኣ 
በጋይዕካ ክጓስየልካ፧” ትብሎ ገጻ 
ኣሲራ። 

“ዒቃ በንጢስካ፡ ጨፍጪፍካ፡ 
ልሒጽካ ክትፍሕሶሲ ስራሕ’ዶ 
ኣይኮነን’ዩ፡” ጥቢቆኡ ገንጺሉ፡ 
“ንዒ’ሞ ረኣይዮ’ዚ ሰለፈይ. . 
. ብምፍሓስ እንድዩ ገጽ ተካ 
ወደ’ርብዓ መሲሉ ዘሎ፡” ፋሕኳር 
ደናጉኡን ሰለፉን ቀሊዑ፡ ሓደ 
እግሩ ንቕድሚት ስድድ ኣቢሉ 
ጠጠው ይብል። 

   “ኣየናይ መጽዓንን ሔሮን ጼርካ 
ኣቲኻ’ሞ. . .፧” ኢላቶ ትብገስ። 

   “ጽንሒ’ቲ ለሽላሽ. . . ወይዛ 
ዓይኒ ኣንበጣ፡” እናሓርቀመላ ንሳ 
መገዳ፡ ንሱ ኣብ ምውዳድ ሸረኹ 
ይደንን። 
 ተወልደ፡ ፍጥር ካብ ዝብል’ዩ 
ብሸረኽ ምጽዋት ኣፍቂሩ። 
መሸንቆቓ ስሒባ ብእግራ 
ዝተሓንቀት ዑፍ፡ ገፍገፍ ኢላ 
ክትጣራዕ ከላ ደስታ ይስምዖ። ግልጽ-
ልጽ እናበለ ይውክኽ። ኣብ ከባቢ 
ዓውዲ ኮፍ ኢሉ፡ ነተን ዝነጠበት 
ጥረ-ምረ ለቒመን ክነብራ ዝመጻ 
ኮታሩን ኣዕዋፍ ሰማይን ይጻብአን። 
ከም ገለ ኢላ ኣብ መጻወድያ 
“ኣትያትለይ” እናበላ ዘምለጠት 
ዑፍ፡ ብስርዓት ቂም ይሕዘላ። 
“ጽንሒ’ቲ ገፈል!  ዋይ ኣነ፡ እሞ 
ከኣ ካብዛ ኢደይ. . . ካልኣይዶ 
ሓንቲ ጥረ ለቒምኪ ከይትሃድሚ. . 
.” ርእሱ ይንቕንቐላ። 

 ደድሕሪኣ ኣብ መጻወድያኡ 
ኣትያ እትተሓዝ ዑፍ፡ ሕሉፍ 
መርገም ዝነበራ ክትከውን ኣሎዋ። 
እንጽርጽሮቱ የውጽኣላ። ኣቦይ 
ገብሩ፡ “ኣንታ ቈልዓ! እንታይ 
ዝገበራ ኣዕዋፍ’የን ለቒምካ 
እትውድአን፧” ይብሉዎ። ኣብ 
ውሽጦም ግን ብኽልተ ዓይኒ’ዮም 
ዝርእዩዎ። ስርሖም ሓላው ቀላይ’ዩ። 
ሳሕቲ እንተ ዘይመጺኡ፡ ጎልጎል 
ሸኻ፡ ግርማኣ ሽል ትብሎም። ገለ 
ይጎድላ። በዚ ከኣ ክህሉ ይደልዩዎ። 
ንኣዕዋፍ ዘሎዎ ተሪር ተጻብኦ ግን 
የጽልኦም። ሸረኹ ዘየጻውደላ 
ጎልጎል’ሞ እንታዩ እያ ንተወልደ፧ 
ቀላይን ከባቢኡን ጽምው ክብለሎም 
ከሎ፡ ሰለይ እናበሉ ናብኡ ይኸዱ። 

 ደቀቕቲ ኣዒንቶም ተኺሎም 

ካብ መጻሕፍቲካብ መጻሕፍቲካብ መጻሕፍቲካብ መጻሕፍቲ
እናጠመቱዎ፡ “ብሱሩ’ኸ እንታይ 
ኢኻ ትገብረን፧” ይሓቱዎ። “ዋእ. 
. . “ክንደይ ሻብ’የ’ሞ ክነግረኩም፧”

    “ምስ ሓዝካየን’ምበር. . .” 
 ሻንፎቱ ጀል ኣቢሉ፡ “ክንቲተን 
ሓደ ብሓደ ቀንጢጠ ይሰደን።”   
     “ሽዑ’ኸ፧” 
     “ሽዑ ድኣ. . .ከም ጫቚት 
ደርሆ መሬት-መሬት ገፈፍ 
ይብላ።”  
     “እንታይ’ሞ ረባሕካ፧”  
      “ዋእ! . . . መን ዝዘርኣለን 
በሊዐን ድኣ. . . ብልዕለይ 
ከንኳድዳ፧!”

 “ኮይኑዋ፧ ንሳ’ያ፧. . . በል-በል 
ሸረኽካ ዑፍ ሒዛ!” ስንብድ 
ኢሎም ሓበሩዎ። ንሱ’ውን በረግ 
ክብል ይደናናዕ። ኣብ ዙርያ ሸረኹ፡ 
ትትዕ ኢለን ዝጸንሓ ኣዕዋፍ ከኣ 
ይበራ። ኣቦይ ገብሩ፡ እቲ ኣስናን 
ዘይብሉ ግርጻኖም ይገልሁዎ። 
ተወልደ ግን ይሓርቕ። ኣብ ዓይኑ፡ 
ምንፋር ስኢነን ዘዕለብጣ ኣዕዋፍ 
ይሰኣላኦ። “ዋዕ-ዋዕ እናበልኩምኮ 
ተንፍሩለይ ኣለኹም፡” ኢሉ ገንዘብ 
ሂቡ ዝገዝአን እንቋቚሖ ኣብ 
መሬት ከም ዝነጠባኦ ይኹሪ። ብጎቦ 
ዓይኑ ይጥምቶም።

*     *      *
 ግዜ ሓለፈ። ብዓመት እናተሰፍረ። 
ተወልደ፡ “ኣንቲ ፋኑስ እንታይ 
ድኣልኪ ኣብ ክልቲኡ ኣፍ-ልብኺ 
ጭሩ ገበላ ቃቒርኪ. . .፧” በላ። 

 ነታ ኣብ ዝባና ዝተሰከመታ 
ዕትሮ-ማይ ንላዕሊ ገጻ ሰፍ 
እና’በለት፡ “ወደይ! ሎምስ ወፈራ 
ምመራሕካ’ምበር፡. . . ንስኻዶ 
ጭሩን ጨራሩን ኢልካ ምዓየርካ፧ 
ኣየጕህየካን ድዩ እቲ ብሸረኽ 
ዘሕለፍካዮ ግዜ ንእስነት፧!”

   “ክሊ ግዳ. . .ንሰብ ጢውጢው 
ዘብል መሸንቆቓ ከይፈሓስካዶ 
ድቃስ ይርከብ’ዩ፧” ኢሉዋ ኣብ 
ሓሳብ ኣተወ። 
   ንርውየት ናይቲ ምስኡ ዝዓበየ 
መንፈስ ጥራይ፡ ወግሐ ጸብሐ ናብ 
ሰብ ዝቐንዐ፡ ብዙሕ መሸንቆቓ 
ቋጺሩ’ዩ። ከም ናይ ኣደይ ኢታይ 
ገይራ እተሐጒሶ ግን የላን። ኣደይ 
ኢታይ ርግበ፡ ኣብ ከባቢ ደገ 
ሰላም’የን ዝናበራ ነይረን። ኣብኡ 
ኮፍ ኢለን ምስ መቚጸርያ 
ምዝራበን ዓይኑ ምኽኣል ኣበዮ።

 “ዓዲ ናብ ውራይ ምስ ወፈረት፡ 
ነቲ ናይ ቤተ-ክርስትያን ሞባእ 
እናለቐማ፡ ኣብ ዓዲ-ጎታን ንእትርከብ 
ጓል ሓፍተን ክልተ ድልዱላት 
ዝራብዓት እንድየን ገዚአናላ። 
ብሳላአን ሓሊፉላ፡” እናበለ፡ ሓንሳብ 
ምድንጋጽ ካልእ ሻብ ከኣ ሓልዮት 
ዓዲ ብዝመስል ኣቀራርባ፡ ካብቲ 
ቀጽሪ ከም ዝርሕቃ ኣግበረን። 

እናኽረኽበን ግን  ግልብጥ ኢሉ 
“ኣየ’ዛ ቶኳን ዓዲ እዚኣ፡ ዓለም 
ኣይትብል መነኮሰ. . . ድሓን’ዩ 
ኣደይ ኢታይ እንታይ ይግበር፡” 
ይብለን። ክውል ምስ በላሉ ድማ 
ይስሕቕ - ባጫ! 
 ሃንደበት ግልብጥ ኢሉ፡ “ኣዕዋፍ 
ድኣ እንታይ ልቢ ኣሎወን፧ . . . 
ፋኑስ ጓል ኣያ በረቐ’ኳ. . . ሓንቲ 
መዓልቲ በጋይዕ ከይወዓልክለይ 
ንእስነት ሓሊፉ. . . ንስኺ’ዶ!” 
ኢሉ ርእሱ ነቕነቐላ። 

   “ላዕላይ ዓዲ’ኮ ከማኻ ዝበለ 
ከንቱ ኣይተፈጠሮምን. . . ብላሽ!” 
ኢላቶ ንድሕሪት ጠመተት። 

 ስኽፍ-ክፍ ኢሉዋ’ዩ። ድምጺ 
ሰብ’ያ ሰሚዓ። ጠመተት። ብባሕሪ 
ዝኣትዉ ሰለስተ መናእሰይ፡ 
ኣእዱጎም ጽዒኖም፡ ኣብ 
መንኩቦም’ውን ሓሓደ ዕንጨይቲ 
ጸይሮም ክመጹ ረኣየት። ኩሕሎዎት 
ኣዒንቲ’የን ዘሎዋኣ። ፋኑስ፡ ንበይና 
ኣብ ደንደስ ቀላይ ምስ ተወልደ፡ 
ተዕልል ምንባራ ተሰከፈት። ዓዲ 
ንኽትኣቱ ነቐለት። ጸጸኒሓ ግን 
ንድሕሪኣ ወገን ግልጽ በለት። ነብሳ 
ስኽፍ-ክፍ ኢሉዋ’ዩ። ተወልደ፡ 
ሃንደበት - ኣቓልቦ መንገደኛታት 
ክሳብ ዝስሕብ ዋዕ ኢሉ ሰሓቐ። 
ዘስሕቕ ነገር ኣየጋጠሞን - ግን 
ክሳብ ዝልሎ ሰሓቐ። ኣይሓርስ 
ኣይጉልጉል - ዓዲ ውዒል’ዩ። 
ወረ የጣብቕ ይፍንጥሕ። እታ 
ምስኡ ዝዓበየት “ሸረኽ” ከይጻወት 
ከኣ ይሓፍር። ኣብ ልቡ ግን ቦታ 
ኣሎዋ። መታዓብይቱ’ያ። 

 ካብቶም መንገደኛታት ሓደ፡ 
“ተወልደ ናይ ድሓን ድኣ 
ክንድ’ዚ ስሓቕ፧” ሓተቶ ወረ 
ክሰምዕ ተሃንጥዩ። ኣይመለሰን። 
ስሓቑ ቀጸለ። “ምሳኻዶ ኣይኮንኩን 
ኣታ፧!” ዝተሰከማ ዕንጨይቲ ካብ 
የማናይ ናብ ጸጋማይ መንኩቡ 
እናብረየ። 

 ተወልደ፡ ኣዒንቱ ደራሪዙ፡ 
“ተኣምራት’ዩ. . . ከምታ ናይ 
ብኣምሆይ ኣብ እምባ ቅሚጦ፡ 
ኣብታ ለግሲ ኣለኹ፡” ኢላትኒ። 
“መን ኣንታ፧!” ኩሎም ሰንቢዶም 
ሓተቱዎ። 
 “ኣይረኣየትንን እንድየ ዝብል 
ነይረ፡ ምስ ተካ ወደ’ርብዓ፡ 
ብኣምሆይ ዕራርቦ ኣብኣ ነይሮም። 
ንኣኣ ከተከሓሕስ’ያ ደልያ. . . ሽዓ 
ጥራይ’ኮ ኣይኮነን። ጸሓይ ዕርብ 
ክትብል ከላ፡ ብዙሕ ግዜ’ዮም 
ድሑሩን ቅዱሙን ኮይኖም 
ብግራት ሒሖት ዝሃትፉ፡” 
በሎም። 
   ሓደ ካብቶም ተሃኒኖም 
ክሰምዑዎ ዝጸንሑ መንእሰያት፡ 
“ክላ’ንታ! ነዛ ፋኑስ ዲኻ፧” 

 ተወልደ፡ “ንሳ’ወ!” ኢሉ 
ኣረጋገጸሎም። 
   “መልክዐኛ ኣበረኛ። ቀደሙ’ንዶ 
ኩሑላት ኣዒንትን ዛውዛዋ ጸጒርን 
ተዓዲላ!” ተተሓሒዞም ነቐሉ - 
ንውሽጢ ዓዲ። ተወልደ፡ “ከብርየካ” 
ኣይበለን። ነታ ዕላል ብኩሉ 
ጎድንታታ መሸንቆቓ ገይሩ የኽብባ 
ነበረ - ብሸረኽ። ኣይደንጎየትን - 
ተበላልዐት።

*     *     *
   ፋኑስ፡ ካብ ገዛ ምውጻእ ሰኣነት። 
ዝረኣያ ዘቦኡ ይስሕቃ። ትራን 
ተሪር ኣረጋግጻኣን ተበለለ። ምንባር 
ሰኣነት። ዓበይቲ ዓዲ፡ ዘረባ ንኸዕርፋ 
ኣጸምየን ኮለላኣ። ድንግልናኣ ግን 
ኣይኣመናኦን። መዛኑኣ፡ ሓንቲ 
ብሓንቲ ተመርዕየን ከዳ። ዓይናን 
ልባን ተዕርፈሉ ሓሳብ ጨነቓ። 
መወዳእታኡ፡ ሸሞንተ ዓዲ ሰጊራ፡ 
ምስ መኻን ሓትኖኣ ተደረበት። 
ተወልደ ግን ደሃያ ካብ ምጽንታው 
ኣይሓደገን። ኣብ ሓምሻይ ዓመታ፡ 
ሓደ ብኣይታንትነት ላዕልን 
ታሕትን ዝብል ወዲ ሓረስቶት፡ 
ብሓያም ከእትዋ ሓተተ። ቤተ ሰብ 
ዝገብሩዎ ኣይነበሮምን። “ሕራይ 
ማይ ሓጺብና ንህበካ፡” በሉዎ። 

 መዓልቲ ተቖጽረ። ገጽ ፋኑስ 
ከኣ ክውላዕ ጀመረ - ንቡር 
ንምፍታን። ተወልደ ግን ድቃስ 
ሰኣነ። ሓድሽ ሸረኽ ንምጥባብ ከኣ 
ግዜ ኣይወሰደሉን። ተወልደ፡ ሓደ 
ዓሰርተ ዝኾና መስፈ ተሻይጡ፡ 
“ሎምስ ዓዲ ንዓዲ እናኸድኩ 
ብእኽሊ ክልውጥ’የ፡” ኢሉ ነቐለ። 
ትኽ ኢሉ ዓዲ ሰጋር ምስ ኣተወ፡ 
ኣብ ቀጽሪ ቤተ ክርስትያን ኮፍ በለ።  
ጸሓይ ዓሪባ፡ ሙቐታ ግን ኣብ ዝባን 
ኣእማን ተሪፉ ነበረ። ኣብ ጎኑ ከኣ 
ሰለስተ ዓበይቲ ኣንስቲ ነበራ። “ገለ 
ፋኑስ እትበሃል ኣይትፈልጣን፧” 
ሓተተን። ከም ዝፈልጣኣ ነገራኦ። 
 ናይ ሸረኽ ዛንታታቱ ከዘንትወለን 
ጀመረ። “ፍጥር ከይበለት ዓይና 
ዘንበረትሉ ጎበዝ ነይሩ። ኣይኮነላን። 
ነገር ዓለም ጎደሎ’ዩ። ዕድል ጓል’ሞ 
ሓለፋ ኣሎዎ። ተካ ወደ’ርብዓ 
ዝብሉዎ ጓሳ ዓዲ፡ ንሱ ሕማቕ 
እንተ ዘየላምዳ፡ ድሮ ከምዚ ከማይ 
ምዉቕ ሓዳር ገይራ፡ ወሊዳ ዘሚዳ 
ምሃለወት። ከምዛ ጽላሎት ናብ 
ዘበሎ’ያ ትዘዙ። ድሕሪ ክንድ’ዚ 
ዓመታት’ኳ ‘ነዛ ንዓይነይ ክርእየካስ 
ምጻኒ’ያ ምጻኒ’ ዝብል መልእኽተኛ 
ሰደደትሉ። ኣነስ፡ ነፊሱላ ይኸውን’ዩ 
ዝብል ነይረ። ግን ብንእስነትካ 
ዘእተኻዮ ነገር ምሳኻ’ዩ ዝድፈን። 
ልማድ ሕማቕ’ዩ። ከምኣ ኣቢሉ 
ዘጕህየኒ ሰብ የለን። ስኣን ኣደብ 
ተጎዲኣ። ብላሽ!” ቃና ኣዘራርባኡ 
ከብዲ ዝበልዕ ነበረ። 

 ሓንቲ ካብአን፡ “ደይ ንሱ እንተ 

በልካ. . . ኣብዛ ዓዲ ካብ ትመጽእ፡ 
ድሃያ’ውን ኣይስማዕን’ዩ፡” በለቶ። 

    ተወልደ፡ “ዋእ!” ኢሉ ኮለፋ፡ 
“ኣብ ዓደቦኣስ ከምኣ እንድያ. . . 
ንሳ፡ ከም ሓኽሊ ድሙ ለይቲ’ያ 
ትወጽእ። እንታይከ ዘይገበረት፧ 
ፍጥረት ሰብ በበይኑ’ዩ። ዕድሎታ 
ንሳ ኮነት። መዛኑኣ ድኣ ቀደም 
እንድየን ሰዲረንን ማሚቘንን. . .” 
ብዘረባኡ ንኹለን ከም ዝደናገጻ 
ገበረን። ኣብታ ዓዲ’ውን ናይ 
ሸረኽ መፈንጠርያኡ ኣጻወደላ። 
ምዝራብ’ዩ ድምጺ!

*         *         *
 ውራይ ኣተወ። ዳጉሻ ተገዚኡ 
ዕንጨይቲ ምስ ተኣከበ፡ ካብ እንዳ 
ወዲ ሽማግለታት መጹ።

 “ብግዲ ኢና ጓል ሰብ ከነጸግዓሉ 
ደሊና ነይርና’ምበር፡ ቈልዓ 
ኣቕቢጩ. . . እንዳ’ባ እንታይ 
ትብሉና፧” በሉ። ዝበሃሎም 
ኣይነበረን። ጾሮም ኣራጊፎም ከዱ። 

 ፋኑስ፡ ብሕጓ ተቐልቂላ 
ኣማዕደወቶም። ንድሕሪት ግልጽ 
ኣይበሉን። ንሳ’ውን ወጸት። ኣብ 
እዋን ጉብዝናኣ፡ ውልዶ ኣጥባታ 
እናጠመተ፡ “እንታይ ድኣልኪ 
ጭሩ ገበላ ዝቃቐርኪ ትመስሊ. . 
.” ኢሉ ዘትክራ ዝነበረ ተወልደ፡ 
ገጹ ክትርእን ከደዓዕሳን በሃገቶ። 
ተወልደ እቲ ፈታው ሸረኽ። 
ንዕኡ ተስፋ ኣንበረትሉ - ዘረባኡን 
ሓሳቡን ክደግም!. . . ከደት። 
እንደገና ናብ ሸረኽ - ናብቲ ካብ 
ንእስነቱ ዘታተዮ ስራሕ!

ሎሚ ኣብ ERI-TV

ሰዓት	 መደብ	

10፡15	 ብሚኒስትሪ ትምህርቲ 	
	 ዝዳሎ  ኣካዳማያዊ መደብ
11፡45	 ደርፊ
12፡00	 ሃገራዊ መዝሙር
12፡02	 መደብ 
12፡30	 ዜና (ትግርኛ)
12፡50	 ዜና ስፖርት
12፡55	 ተክ ኢንሳይት
13፡30	 ዜና (ዓረብ)
13፡45	 መደብ ገለብ ደሓን 
14፡25	 መደብ ህርመት
15፡30	 ብሚኒስትሪ ትምህርቲ 	
	 ዝዳሎ  ኣካዳማያዊ መደብ
17፡00	 ዜና (ትግርኛ)
17፡15	 ደርፊ 
17፡30	 ዜና (ዓረብ)
17፡45	 መደብ ማእገር
20፡00	 ዜና (ትግረ)
20፡15	 መልሲ ኣብ መስመር
21፡00	 ዜና (ትግርኛ)
21፡25	 ሰነዳዊት ፊልም ትም 	
	 ምባል ስለዝመረጸ 3ይ ክፋል
22፡00	 ዜና (ዓረብ)
22፡10	 መደብ
22፡30	 ዜና (እንግሊዝ)
22፡40	 ፈንቅል

ንግዲ መጋየጺ ዓሳታትሓጎስ ዘርኦም

ዝዓበየ ክፋል ዓለምና ማለት 
ሰለስተ ርብዒ ብማይ ዝተሸፈነ እዩ። 
ንቑጽ መሬት ዝተፈላለዩ ኣትክልትን 
እንስሳታትን ክህልውዎ እንከለዉ፡ 
ማያዊ ኣካል ከኣ ካብኡ ብዝተዓጻጸፉን 
ዝተፈልዩ ኣትክልትን እንስሳታትን 
ዘጌጸ እዩ። 
ልክዕ ከም እቶም ኣብ መሬት 

እንርእዮም ዝተፈላለዩ ጫካታት 
ኣግራብን ዝተፈላለዩ ካልኦት 
ኣትክልትን፡ ኣብ መዓሙቕ 
ባሕርታትን ውቅያኖሳትን እውን 
ጫካታት ኣትክልቲ ባሕሪ፡ ሳዕሪ ባሕርን 
ዕንባባታት ባሕርን ይርከቡ። ዓሰርተ 
ዕጽፊ ናይቶም 10 ሰዓት ኣብ ሓደ 
ጫካ ተጓዒዝካ ክትርእዮም እትኽእል 
እንስሳታት፡ ኣብ ዕንባባታት ባሕሪ ኣብ 
ውሽጢ10 ደቓይቕ ጥልቃ ብምግባር 
ክትረኽቦም ትኽእል። ኣብ’ዚ ናይ 
ባሕሪ ጫካ ዝተፈላለዩ ዓጻማትን 
ዘይዓጻማትን እንስሳታት ከምኡ’ውን 
ዝተፈላለዩ ዓሌታት ዓሳታት ዕንባባታት 
ባሕሪ ብብዝሒ ይርከቡ።

ዓሳታት ዕንባባታት ባሕሪ እቶም 
ዝመልክዑ ዓጻማት እንስሳታት ናይ’ዛ 
እንነብረላ ፕላኔት ኮይኖም፡ ዝተፈላለዩ 
ዓሌታት የጠቓልሉ። ኣብ’ዞም ዓሳታት 
ዘሎ ፍልልይ ናይ ቅርጺ፡ ግዝፊ፡ 
ሕብሪ፡ ጠባይን ዝሕዝዎ ኣከባብያዊ 
ስፍራን ነቲ ዕንባባ ባሕሪ ዝያዳ ስሕበት 
ይፈጥረሉ። 
ግዝፊ ናይቶም ብጽሕና ዝኣኸሉ 

ካብ ትሕቲ 1 ሰ.ሜ ዝቑመቶም 
ጎቢስ (Gobies) ክሳብ እቶም ልዕሊ 
9 ሜትሮ ዝቑመቶም ዝዓበዩ ነብራዊ 
ፐችካነ (Tiger shark) ይዝርግሑ። 
ገለ ካብ’ቶም ክሳብ ሕጂ ተለልዮም 
ዘለዉ 15,000 ዝኾኑ ዓሌታት ናይ 
ጨዋም ማይ ዓሳታት፡ 30% ኣብ 
ዕምባባታት ባሕሪ ይነብሩ። 
ብሓፈሻ ክረአ እንከሎ ዓሳታት ዕንባባ 

ባሕሪ ብ30 እንዳታት ዝተዓብለሉ 
እዮም። ኣኻውሕ ዕንባባታት ባሕሪ ዓቢ 
ረብሓ ዘለዎም ኣገደስቲ ስነ-ማሕድሮ 
(ecosystems) ዓለምና እዮም። 
ከምዚ ስለ ዝኾነ ከኣ፡ ሓደ ካብቶም 
ውጽኢታውያንን ዓይነታውያንን 
ባህርያዊ ሃብቲ ዘለውዎ ስነ-ማሕድሮ 
እዩ። 

ዓሳታት ካብቶም ቀንዲ ዓብለልቲ 
ጕጅለ እንስሳታት ናይ’ዚ ስነ-ማሕድሮ 
እዮም። ኣብ ጫካታት ዕንባባ ባሕሪ 
ብትርኢቶምን ብምንቅስቓሶምን 
ኣዝዮም ሰሓብቲ እዮም። ስነ-
ማሕድሮ ዕንባባታት ባሕሪ ንዓሳታት 
ከም መዕቆቢ፡ መመገቢ፡ መራብሕን 

ብጉጅለ ዝነብሩ ዓሳ ኣብ ከባቢ ዕንባባ ባሕሪ እናሓንበሱ

ንጨናፍር ዘለዎም ዕንባባ ባሕሪ ከም መዕቆቢ ዝጥቀሙሎም ደቀቕቲ ዓሳታት

ዝተፈላለዩ ዓይነት መጋየጺ ዓሳታት ኣብ ዕንባባ ባሕሪ እናተመገቡ

ጸጋታት ጸጋታት ባሕሪባሕሪ

ብምትሕብባር ሚ/ሪ ሃብቲ ባሕሪ ዝዳሎ ዓምዲ

መዕበይን ዝኣመሰሉ ረብሓታት ይህብ። 
እዞም ዝተፈላለዩ ዓሳታት እዚኣቶም 

ብደቂ ሰብ ኣብ ዝተፈላለዩ መዓላታት 
ይውዕሉ። ብዝተፈላለየ ኣገባብ ከኣ 
ዝተፈላለየ ኣታዊታት ክርከቦም 
ይኽእል። ንኣብነት፥

• ከም ምንጪ መግቢ፡
• ከም መመላኽዒ ብመልክዕ 

ኣኳርዩም፡ 
• ከም ምንጪ ኣታዊ ገፊፍካ ምሻጥ 

ከምኡ እውን ቱሪዝም።
መጋየጺ ዓሳ ማለት ሓፈሻዊ ከም 

ልምዲ መጸውዒ ናይቶም ኣብ መንበሪ 
ቤት ብቬትሮ ዝተሰርሐ ታንከር፡ ኣብ 
ማይ ክነብሩ ዝኽእሉ ህይወታውያን 
እዮም። ዓሳታት፡ ዘይዓጻማት እንስሳታት 
ባሕሪ ከም ዕንቅርቢት ባሕሪ (Crabs)፡ 
ጋምበሪ (shrimps)፡ ሕርካ/ጽፍርን 
ካልኦት ሞላስክን (clams, scallops) 
ከም ኣብነት ምጥቃስ ይክኣል። ዕንባባ 
ባሕሪ ዓመታዊ ኣስታት 2000 ዝኾኑ 
ብህይወቶም፡ ሚልዮናት ዝኾኑ ከኣ፡ 
ሞይቶም ዝተዓቀቡ (specimens) 
ኣብ ንግዲ ይውዕሉ።

መብዛሕትኦም መጋየጺ ዓሳታት 
ኣብ ዕንባባታት ባሕሪ ይሰፍሩ። 
ዓሳታት ዕንባባ ባሕሪ ከኣ ይበሃሉ። 
ብዓለም ደረጃ ክረአ ከሎ፡ ንግዲ 
መጋየጺ ዓሳታት ብ1930ታት ኣብ 
ሰሪላንካ ክጅመር ከሎ፡ ኣብ 1950ታት 
ከኣ ብዝያዳ ኣስፋሕፊሑ።

ነዚ ንምትግባር ዝተፈላለያ ትካላት 
ንግዲ ነዞም ዓሳታት ብምግፋፍ ዓቢ 
ምልውዋጥ የካይዳ። ብ1985 ዓ.ም 
ዝተኻየደ መጽናዕቲ ከም ዝሕብሮ፡ 
ኣብ ዓመት ካብ 24-40 ሚልዮን ዶላር 
ኣብ መንጎ 40 ሃገራት ምልውዋጥ 
ዕዳጋ ናይ መጋየጺ ዓሳታት ተኻይዱ።
ቀይሕ ባሕሪ ሓደ ካብቶም ብልዑል 

ስነ-ህይወታዊ ብዙሕነት ዕንባባ 

ባሕርን ሕብራውያን ዓሳታት ዕንባባ 
ባሕርን ዝተፈልጠ እዩ። ዝተፈላለዩ 
መጽናዕትታት ከም ዝሕብርዎ፡ 
ኣስታት 17 ሚእታዊት ካብ ዓሳታት 
ቀይሕ ባሕሪ መበቈላውያን እዮም። 
ቀይሕ ባሕሪ ኤርትራ እቲ ቀንዲ 
ክፋል ናይ’ዚ ስለ ዝኾነ፡ ሓደ ካብቶም 
ሰሓብቲ መጋየጺ ዓሳታት ዘለውዎ 
ክፋል ናይ’ዚ ባሕሪ ይገብሮ።  

ኣብ 1997 ዝተገበረ መጽናዕቲ 
ከም ዝሕብሮ፡ ኤርትራ ኣብ ትሕቲ 
ኢትዮጵያ ኣብ ዝነበረትሉ እዋን፡ 
ኣዝዩ ውሑድ መጠን ንግዲ ናይ’ዞም 
ዓሳታት ከም ዝነበራ የመልክት። ድሕሪ 
ናጽነት ብፍላይ ካብ 1995 ጀሚራ 
ነዞም መጋየጺ ዓሳታት ክትምዝምዞም 
ጀሚራ - ክሳብ 1997 ከኣ ቀጺላ። 

ኣብ 1997 ብዛዕባ ዝተኣርየ መጠንን 
ዘለዎ ጽልዋን መጽናዕቲ ተኻዪዱ። 
ኣብ’ዚ መቓን ግዜ’ዚ (1995-1997) 
ክልተ ኩባንያታት ከባቢ $65,000 
ዶላር ዝዋጋኦም 60,000 ዓሳታት ኣብ 
ዓመት (ዝበዝሕ ካብኡ ንኣመሪካ) ናብ 
ወጻኢ ሃገራት ሰዲደን። 

ኣብቲ ግዜ እቲ ንግዲ ን0.5% 
ካብ ጠቕላላ ዓለማዊ ንግዲ መጋየጺ 
ዓሳታት የጠቓልል ነይሩ። እዞም 
60,000 ዓሳታት ብዓሌት ክንርእዮም 
ከለና፡ ካብ ሰብዓን ክልተን ጅራት (gen-
nus) ኮይኖም፡ እቶም ዝበዝሑ (ክልተ 
ሲሶ) ዳምሰል ፊሽ ተባሂሎም ዝጽውዑ 
እዮም።

ድሕሪ 1998 እዚ ንግዲ’ዚ 
ብዝተፈላለየ ምኽንያት ክሳብ 2007 
ኣቋሪጹ ድሕሪ ምጽናሕ፡ ኣብ ጥሪ 
2008 ጀሚሩ ነይሩ። ኣብ’ቲ ክሳብ 
2009 ዝተኻየደ ንግዲ፡ ልዕሊ 40 
ጅራት ካብ ልዕሊ 50 ደሴታት 
ተገፊፎም። ገለ ካብተን ብብዝሒ ግፋ 
ዝተኻየደለን ደሴታት ከኣ ኢስራቱ፡ 
ማዶት፡ ደሒልን ደቡባዊ ክፋል 
ዳህላክን እየን። 

ብጠቕላላ 53,086 ሓባ ዓሳ 
ተገፊፎም፡ ካብኣቶም እቶም 25,381 
ብህይወቶም ንሰደድ ክልኣኹ ከለዉ፡ 
27,705 ኣብ ጕዕዞ ከለዉ ሞይቶም። 
ብድሕሪ’ዚ ኣብተን ደሴታት ዝተኻየደ 
መጽናዕቲ ከም ዝሕብሮ፡ እተን ደሴታት 
ልዕሊ ዓቐን ከም ዝተገፋ ይገልጽ። 

ዋላ’ኳ ኣብ ኩለን ምግፋፍ 
ዝተኻየደለን ደሴታት መጽናዕቲ እንተ 

ዘይተኻየደ፡ ገለ ካብቶም ቀንዲ ዒላማ 
(target) ኮይኖም ዝነበሩ ከም ዓረብያን 
ኤንጅል ፊሽ፡ የለው ባር ኤንጅል ፊሽ፡ 
የሎውተይል ታንግ፡ ሶሃል ሶርጅዮን 
ፊሽ፡ ጎልደን ባተርፍላይ ፊሽ፡ እቶም 
ብልዑል መጠን ዝተገፈፉ ኮይኖም፡ 
ሓደጋ ናይ ምጽናት ኣርእዮም ዝነበሩ 
እዮም። እዚ ምግፋፍ ዓሳ  ድሕሪ 
2013 ኣይተኻየደን።

ኣብ ላዕሊ ከም ዝተገልጸ፡ እዞም 
መጋየጺ ናይ ንግዲ ዓሳታት 
መብዛሕትኡ ህይወቶም ምስ ዕንባባ 
ባሕሪ ዝተተሓሓዘ እዩ። እዚ ስፍራ’ዚ 
ከም መዕቈቢ፡ መመገቢ፡ መዕበዪን 
መፋረይን ኮይኑ የገልግሎም። 
ምእንቲ’ዚ ህላወ ናይዞም ዕንባባ ባሕሪ፡ 
ነዞም ዓሳታት እዚኣቶም እምብዛ 
ኣገዳስን ወሳንን እዩ።

ኣገዳስነት መጋየጺ ዓሳታት ኣብ 
ምምጻእ ናይ ደገ ሸርፍን ናቶም 
ተቓላዕነት ንናይ ምጽናት ሓደጋን ኣብ 
ግምት ብምእታው፡ ቀጻሊ መጽናዕትን 
ምክትታልን ክግበረሎም ይግባእ። 
ዋላ’ኳ ካብ 2013 ጀሚሩ ምግፋፍ 
መጋየጺ ዓሳታት እንተ ዘይተኻየደ፡ 
ኣብ ዝኾነ እዋን ምጅማሩ ዘይተርፍ ስለ 
ዝኾነ፡ ኣቐዲምካ ህሉው ኩነታቶምን 
ስግኣታቶምን ምጽናዕ የድሊ። 

ኣብ 2023 ብደረጃ ዓለም ዝለዓለ 
መጠን ዋዒ ዝተመዝገበላ ዓመት 
ምንባራ ኣብ ዝተፈለለዩ መጽናዕትታትን 
ማሕበራዊ መራኸቢታትን ተገሊጹ 
እዩ። ቀይሕ ባሕሪ ኤርትራ ከኣ ሓደ 
ካብቶም ዝወዓዩ ባሕርታት ዓለምና 

ከም ምዃኑ መጠን፡ ሓደ ካብቶም 
ዝያዳ ዝተጠቕዑ እዩ። ከም ሳዕቤኑ፡ 
ኣብ ዕንባባታት ባሕሪን ዓሳታት ዕንባባ 
ባሕሪን ዓቢ ዕንወት ኣውሪዱ። 
ዝተፈላለዩ ደቀቕቲ ዓሳታት ማለት 

እቶም ጨንፈር ዘለዎም ዕንባባ ባሕሪ 
ከም መንበሪ ዝጥቀሙሎም ዝኾነ 
በጻሒ ኣብ ቀረባ ክረኽቦም ዝኽእል 
ዝነበረ፡ ምስ ሞት ናይቶም ዕንባባታት 
ባሕሪ ከባብያዊ ጽንታ ኣጋጢምዎም 
እዩ እንተ ተባህለ ምግናን ኣይኮነን። 
ዝበዝሑ ከኣ ካብ ኢንዳ ዳምሰል ፊሽ 
(Family Pomacentridea) ኰይኖም፡ 
ከም ዳሲለስ ማርጂናቱስ (Dasyll-
lus marginatus)፡ ዳሲለስ ኣራውነስ 
(Dascyllus araunus)፡ ክሮሚስ 
ቪሪዲስ (Chromis viridis) ወዘተ 
ምጥቃስ ይከኣል።
ብሓፈሻ ክረአ ከሎ ንግዲ መጋየጺ 

ዓሳ እወታውን ኣሉታውን ጎንታት 
ኣለውዎ። በቲ እወታዊ ጎኑ ክርአ ከሎ፥

1. ሕብረተሰብ ከባቢኦም ንኽዕቅቡ 
ከም መምሃርን ንቕሓቶም መዕበይን 
ይሕግዝ።

2. ንመብዛሕትአን ኣብ ምምዕባል 
ዝርከባ ሃገራት ከም ምንጪ ስራሕን 
ኣታዊታትን ይኸውን።

በቲ ኣሉታዊ ጎኑ ክርአ ከኣ ኣብ ስነ-
ማሕድሮ ዕንባባታት ባሕሪ ዝተፈላለዩ 
ጸገማት የስዕብ። እቶም ቀንዲ ክመጽኡ 
ዝኽእሉ ጸገማት ከኣ፥

1. ልዕሊ ዓቐን ምግፋፍ፦ እቶም 
ተባሃግቲ ዝኾኑ መጋየጺ ዓሳታት 
ዋጋኦም ክቡራት ዝኾኑ ብምምራጽ 
ብብዝሒ ክግፈፉ ስለ ዝኽእሉ፡ 
ዝተወሰኑ ዓሳታት ናይ ምጽናት ሓደጋ 
ከጋጥሞም ይኽእል።

2. ንኣከባብን ነቶም ዓሳታትን ኣዕናዊ 
ዝኾነ ኣገባብ ኣጋፍፋ።
3. ድሕሪ ምግፋፍ ዘጋጥም ሞት 

ዓሳታት ብናይ ኣተሓሕዛ ጸገም ወይ 
ክእለት።

ኣብ መወዳእታ እቲ ዝካየድ 
ንግዲ መጋየጺ ዓሳታት ኣዝዩ ኣገዳሲ 
ስለዝኾነ ዓሚቝን ቀጻልን መጽናዕቲ 
ብምክያድ፡ እቲ ባህርያዊ ሃብቲ ንነዊሕ 
ዝጠመተ፡ ዘላቒ ንመጻኢ ወለዶ ኣብ 
ግምት ዘእተወ ዓይነት ምሕደራ 
ብምትእትታው ኣብ ረብሓ ህዝብን 
ሃገርን ከም ዝውዕል ምግባር ናይ ኩሉ 
ዜጋ ሓላፍነት እዩ።

ቃለ- መሕተትቃለ- መሕተት
ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ቃለ- መሕትትቃለ- መሕትት
“ገመል ተንቃሳቓሲ ፋርማሲ እዩ” ኣቶ ሳልሕ መሓመድ ኣቡበከር

- እስከ ከም መፈለሚ ዕላልና ክዀነና፡  እስከ ከም መፈለሚ ዕላልና ክዀነና፡ 
ብዛዕባ ኣመጻጽኣን ድሕረ-ባይታን ገመል ብዛዕባ ኣመጻጽኣን ድሕረ-ባይታን ገመል 
ክትገልጸልና፧ ከም እንስሳ ገመል መን እዩ፧ክትገልጸልና፧ ከም እንስሳ ገመል መን እዩ፧

ገመል ከም ዝዀነ ፍጡር እንስሳ እዩ። 
ሓደ ካብ ክፋል ናይ ዓሌት ካሜለይድስ 
ዝበሃል እንስሳ እዩ። እዚ ፍጡር’ዚ ሰለስተ-
ኣርባዕተ ዓሌታት ኣለዉዎ። ከም ኣብነት 
ንምጥቃስ ላማ፡ ባካ፡ ፍናኮ፡ ቢኮና ዝበሃሉ 
ኩሎም ናይ ሓደ ዓሌት ናይ ካሚሌድስ 
እዮም። ከምኡ እውን እዚ ብዓል ሓደ 
መንጉዳ ዝበሃል ገመል ኣብ ብዓል 

ኣፍሪቃን ማእከላይ ምብራቕን ዘሎ ሓደ 
ክፋል እዩ። ብዓል ክልተ መንጉዳ ዝበሃል 
ገመል’ውን ኣሎ። ንሱ ኣብ ኤስያ ዝርከብ 
እዩ።  እዚ ኩሉ ኣብ ሓደ እንተ ደኣ 
ደሚርካዮ፡ ናይ ካሚሌድስ ዝበሃል ዓሌት 
እንስሳ እዩ። ካሚሌድስ ንመጀመርያ 
ኣበይ ተራእዩ፡ ካበይ መጺኡ፡ ንዝብል 
ሕቶ ግን፡ ዶ/ር ካልድ ኣልቱርኪ ዝበሃል 
ተመራማሪ ታሪኽን ድሕረባይታን ገመል 
ከም ዝገልጾ፡ ኣብታ “ታሪኽ ኣልእብል” 
እትብል መጽሓፉ፡ ንኣመጻጽኣ ገመል 
ጽቡቕ ገይሩ ገሊጽዎ ይርከብ። ዶ/ር 
ካልድ ነዚ ዓቢ መጽሓፍ ኣብ ዘዳለወሉ፡ 
ልዕሊ 100 መወከሲ መጽሓፍቲታት ከም 
ዝተጠቐመ እዩ ዝዛረብ። እዚ ኸኣ፡ ብዛዕባ 
ገመል ዝተጻሕፈ ብዙሕ ነገራት ከም ዘሎ 
ዝሕብር እዩ። ኣብ ዓለምና እቶም ብዛዕባ 
ገመል ምርምራዊ መጽናዕቲ ዘካየዱ 
ምሁራት ከም ዝሕብርዎ እንተ ደኣ ኰይኑ፡ 
እዚ ካሚሌድስ ዝበሃል ፍጡር ቅድሚ 30 
ሚልዮን ዓመታት፡ ንመጀመርታ ግዜ ኣብ 
ሰሜን ኣመሪካ ከም ዝተራእየ ይሕብሩ። 
እዞም 4 ፍጥረታት ገመል ኣዝዮም ሓጸርቲ 
ምዃኖም’ዩ ዝጥቀስ። ቁመቶም ክንዲ ፈረስ 
ዝበጽሑ’ውን ኣይኰኑን። ኣብ ኣልእንዲዝ 
ዝበሃል ከባቢ ላቲን ኣመሪካ ተሪፎም። 
እዚ ሕጂ  ሕጽር ዝበለ ብዓል ክልተ 
መንጉዳ እንብሎ ገመል ብኣላስካ ኣቢሉ፡ 
ናብ ኤውሮጳ ሓሊፉ ናብ ኤስያ ተጓዒዙ 
መጺኡ። ኣብ ኤስያ ኣብ’ዚ ከባቢ ብዓል 
ቱርኪምስታን፡ ቱርኪ፡ ኢራን፡ ፓኪስታን፡ 

ህንዲ፡ ቻይና... ኣብኡ ተሓጺሩ ተሪፉ። እዚ 
ዓሌት ገመል’ዚ ነብሱ ብጸጉሪ ዝተሸፈነ 
እዩ። ምኽንያቱ ካብቲ በረድን ቆራርን 
ኩነታት ኣየር ናይቲ ከባቢ ንምግልጋልን 
ተጻዋርነት ንኽህልዎን ዝሕግዞ ድማ እዩ።

- እዚ ናትና ኣብ ኣርማና ዘሎ ገመል’ከ፧- እዚ ናትና ኣብ ኣርማና ዘሎ ገመል’ከ፧

እዚ ናትና ገመል ብኤስያ ማእከላይ 
ምብራቕ ኣቢሉ፡ ብስዑድያ፡ ምብራቓዊ 
ሸነኽ ናይ ቀይሕ ባሕሪ፡ ኣብ ከም ብዓል 
ዖማን፡ የመን፡ ብኡ ኣቢልካ ክሳብ እዚ ብዓል 
ዮርዳኖስ ማእከላይ ምብራቕ ተዘርጊሑ 
ይርከብ። ኣብ ኣፍሪቃ ከኣ፡ ካብዚ ገማግም 
ቀይሕ ባሕሪ ኤርትራ ጀሚርካ ክሳብ 
ደቡብ ቱኒዝያ፡ ሰሜን ኣፍሪቃ ተዘርጊሑ 

ይርከብ። ብሕጽር ዝበለ እዚ ገመል’ዚ 
ኣብ ምሉእ ኣፍሪቃ ኣሎ። በዚ ኣጋጣሚ 
ኣፍሪቃ ምስ ካልኦት ኣህጉራት ክትነጻጸር 
እንከላ፡ መኽዘን ኣግማል እያ። እቶም 
ዝበዝሑ ኣግማል ዓለምና፡ ኣብ ኣፍሪቃ 
ይርከቡ። ብዝተገብሩ መጽናዕትታት፡ ኣብ 
ዓለም ክሳብ 35 ሚልዮን ኣግማል ከም 
ዘለዉ’ዩ ዝሕበር። 80 ሚእታዊት ካብኦም 
ኣብ ኣፍሪቃ ይርከቡ። ከም ኣብነት ኣብ 
ጫድ እንተ ወሲድና 9 ሚልዮን፡ ኣብ 
ሶማል 8 ሚልዮን፡ ኣብ ጐረቤትና ሱዳን 
4.5 ሚልዮን፡ ... ኣግማል ኣለዉ። ስለ’ዚ 
ይውሓድ ይብዛሕ ገመል ዘይትውንን 
ሃገር ኣብ ኣፍሪቃ የላን። ናብ ኤርትራ 
ብኸመይ መጺኡ ንዝብል ከኣ፡ ከም ዝዀነ 
ምንቅስቓስ ናይ ሰብ ካብን ናብን በዚ 
ምብራቓዊ ገማግም ቀይሕ ባሕሪ ኣቢሉ  
ናብ ኤርትራ ሳጊሙ መጺኡ። 

- ቀጽል . . .- ቀጽል . . .
ብሻሪ እንብሎ ዓሌት ኣብ’ዚ ብዓል 

ሊብያ፡ ኣልጀርያ፡ ሞሮኮ፡ ማውርታንያ 
ተዘርጊሑ። በዚ ኣጋጣሚ ማውሪታንያ 
ካብተን ብብዝሒ ኣግማል ዘለዉዋ ሃገር 
እያ። ስም ርእሰ ከተማ ናይታ ሃገር ምስ 
ኣግማል ምትእስሳር ዘለዋ እያ። እዚ 
ንሕና ብሻሪ እንብሎ፡ ንሶም ኣብኡ 
መሃሪ እዮም ዝብልዎ። ከምኡ ዝብሉሉ 
ምኽንያት ድማ ኣለዎም። የመን ምስ 
ሓለፍካ ዖማን ኣብ እትበሃል ሃገር ንህር 
ትበሃል ቦታ ኣላ። መበቈል ናይ’ዚ ዓሌት 
ገመል ካብ’ዚ ቦታ ስለ ዝዀነ እዮም ድማ፡ 
መሃር ዝብልዎ።  ስለዚ ኣብ ኤርትራ ዘሎ 
ገመል ኣብ ከም ብዓል ግብጺ፡ ኩወይት፡ 
ስዑድያ... ዘለዉ ኣግማል ሓደ ዓይነት 
እዩ። ከም ዓሌት ከኣ ብሻር፡ ሸለድያይ፡ 
ዓናፊ፡ ኣሪርሪ፡ መሃሪ ኣልሓራይር ዝበሃሉ 
መበቈላውያን ዓሌት ኣግማል ኣብ ሃገርና 
ኣለዉ። ኣብዚ ከበሳታት ዝነብር ኣርሆ 
ዝበሃል’ውን ኣሎና። ስለዚ ካብቶም ኣብ 
ዓለምና ዘለዉ ብሉጻት ዝበሃሉ ዓሌታት 
ናይ ኣግማል ኣብ ኤርትራ ይርከቡ። 

- ንሓበሬታን ኣፍልጦን ዝኣክል ኩሉ ሰብ - ንሓበሬታን ኣፍልጦን ዝኣክል ኩሉ ሰብ 
ክፈልጦ ስለ ዘለዎ፡ ገመል ከመይ ዓይነት ክፈልጦ ስለ ዘለዎ፡ ገመል ከመይ ዓይነት 
ባህርያት እዩ ዘለዎ፧ባህርያት እዩ ዘለዎ፧

ገመል ከም ባህርያት ብዙሕ ዘገርምን 
ዘደንቕን መለለዪ ጠባያት’ዩ ዘለዎ። 
ገመል ህዱእ፡ ዓቕለኛ፡ ጽን ኢሉ ዝሰምዕ፡ 
ከምኡ’ውን ዝተፈላለየ ድምጽታት ዝፈላሊ 
እንስሳ እዩ። ድምጺ ዋናኡ፡ ጋሻ፡ ጸላኢ፡ ... 
ጽቡቕ ገይሩ ይፈልጥ። ብፍላይ ኣንስተይቲ 
ገመል ወዳ ምስ ዝሞታ ከም ስርዓት ትነብዕ 
እያ። ክሳብ ሰሙን ዝሓልፍ ኣብ ሓዘን እያ 
ትቕኒ። ኣይትበልዕ ኣይትሰቲ ኩሉ ነገራት 
ትሕሰም። ናይ ሓዘን ተውጽኦ ፍሉይ 
ድምጺ’ውን ኣለዋ። ገመል እንድሕር 
ሓሪቑ ኣይሰደካን እዩ። እንተ ደኣ በዲልካዮ 
ብፍጹም ኣይርስዕን እዩ። ነቲ ዝተበደሎ 
ከም ቂምታ ኣብ ውሽጡ ንነዊሕ ዓመታት 
ሒዝዎ ይጸንሕ። ኣጋጣሚ እንተ ደኣ 
ረኺብካ ዕድል ኣብ ዝረኸበሉ ግዜ፡ በቃ 
ንርዕርበትካ’ዩ፡ ኣይሰደካን እዩ። በቲ ሓደ 
ወገን ከኣ፡ ርህሩህን ሰላማዊን እንስሳ እዩ። 
ከም ኣብነት ወዲ ሰለስተ ኣርባዕተ ዓመት 
ብገመድ ወጢጥዎ ይኸይድ እንተ ደኣ 
ኣሎ፡ ብፍጹም ኣየላግስን እዩ፡ በታ እቲ ቘልዓ 
ዝወሰዶ ቦታ’ዩ ዝወስደካ። ሰባት ኣጥዕዩ እዩ 
ዘለሊ። ገመል ኣዝዩ ተጻዋርን ተጸማሚን 
እንስሳ እዩ። ኣብ ምድረ-በዳ ብዘይ ማይ 
ንልዕሊ 40 መዓልታት ይጸንሕ። ስለዚ እዩ 
ድማ፡ ብዓረብ “ሰፊነት ኣልሳህራ” ማለት  
(መርከብ-ምደረበዳ) ተባሂሉ ዝጽዋዕ። ልዕሊ 
ክልተ ኵንታል ድማ ይስከም። ቀልጢፉ 
ኣይደክምን ንነዊሕ መንገዲ ይጐዓዝ። ኣብ 
መዓልቲ ልዕሊ 65 ኪ/ሜ ይኸይድ። ኣብ 

ጉያ እንተ ደኣ ኣትዩ ከኣ፡ ኣብ ሰዓት ክሳብ 
64 ኪ/ሜ ክጐዪ ይኽእል። ስለዚ ካብ ካልእ 
ዓይነታት እንስሳ ፍልይ ዝበለ ባህርያት 
ዝውንን እንስሳ’ዩ ገመል።

- ገመል ንደቂ-ሰብ ዝህቦ ረብሓታት - ገመል ንደቂ-ሰብ ዝህቦ ረብሓታት 
እንታይ እዩ፧እንታይ እዩ፧
ገመል ምስቲ ዘለዎ ተጻዋርነትን ሓይልን 

ምስ ዝሽከሞ ነገራትን ብምግንዛብ፡ ኣብ 
18 ዘመን ቅድሚ ናይ ቴክኖሎጂ ሰውራ 
ምምጽኡ፡ ከም ቀንዲ መጐዓዝያ ደቂ-ሰብ 
ዘገልግል ዝነበረ እዩ። ቅድሚ መኪና፡ 
መርከብ፡ ነፋሪትን ካልእ ናይ ቴክኖሎጂ 
መጐዓዓዚን ዝነበረ ገመል እዩ። ካብን ናብን 
ርሑቕን ቀረባን ቦታታት ኣብ ምጕዕዓዝ 
ንብረት፡ ህዝቢ፡ ኣጽዋር ዝነበረ ፍጡር እዩ። 
ኣብ ምዕባለ ደቂ-ሰብ ሓያል ተራ ዝተጻወተ 

እዩ። ገመል ኣብ ውትህድርና ዓለም 
ብፍላይ ናባና እንተ ደኣ ኣምጺእናዮ ከኣ’ሞ፡ 
ኣብ ብረታዊ ቃልስና ዝነበሮ ኣበርክቶ 
እዚ እዩ ኢልካ ክትዛረብ ኣይትኽእልን 
ኢኻ። ሰውራና ከም ዝዕወት ዝገበረ 
ተቓላሲ እንስሳ እዩ። ኣብ ዝበዝሐ ቆላታት 
ኤርትራ፡ ህዝብና ካብን ናብን ብሰበኽ 
ሳግማዊ ህይወት ኣብ ዝንቀሳቐሰሉ እዋን፡ 
ገመል ከም ቀንዲ መጐዓዝያ ዘገልገለ እዩ። 
ንምጉራት ማይን ዕንጸይትን፡ ንማሕረስ፡ 
ሕርሻ፡ ንሕሙም ናብ ርሑቕ ሆስፒታላት 
ኣብ ምብጻሕ፡ ወራር እንተ ደኣ መጺኡ 
ከኣ፡ ህዝቢ ኣብ ምጉዕዓዝ፡ ጥሪት፡ ሰብን 
ንብረትን ከተድሕን ገመል እዩ ብቕልጡፍ 
ኣብቲ ዝደለኻዮ ቦታ ዘብጽሓካ። የማናይ 
ኢድ ናይ ህዝብና እዩ። እዚ፡ ብዘይካ 
እቲ ኣብ ሃገራዊ ቃልሲ ዘበርከቶ ኢና 
ንዛረብ ዘለና። ኣብ ጥዕናዊ መዳይ 
እንተ ደኣ መጺእና፡ ንሓካይም ዝግደፍ 
ዕማም’ኳ እንተዀነ፡ ገመል መድሃኒት 
እዩ። ማዕረ ሽኮርያ ንዘለዎም ጸባ ገመል 
ጽቡቕ ምዃኑ’ዩ ብእምነትን ልምድን 
ሕብረተሰብና ዝጥቀስ። ብተወሳኺ፡ ከም 
ልምዲ ጸባ ገመል ንብዙሕ ሕማማት ከም 
ዝፍውስ ይእመነሉ እዩ። ብሓፈሻ ገመል 
ተንቀሳቓሲ ፋርማሲ እዩ። ምኽንያቱ፡ ካብ 
ዝተፈላለዩ ዓይነታት ኣቑጽልቲ ኣግራብ ስለ 
ዝምገብ። ስጋ ገመል ኮሎስትሮል ስለ ዘይብሉ 
ካብቶም ኣገደስትን ዝበለጹን ቀያሕቲ ስጋ 
ዝውንኑ እንስሳታት ብፍሉይ ዝጥመት 
እዩ። ዘምጽኦ ጸገማት የብሉን። ንጥዕና ደቂ 
ሰብ ሓጋዚ ከም ዝዀነ’ዩ ዝንገረሉ። ኣብዚ 
እዋን ሃገራት ምስ ምዕባለ ንሽንቲ ገመል 
ከም ሻምፖ መሕጸቢ ጸጕሪ ይጥቀማሉ 
ኣለዋ። ቆርበት ገመል ኣብ ዝተፈላለዩ 
ናይ ቆርበት ኢንዳስትሪ ከም ጃኬት፡ 
ጫማ፡ ቦርሳታት፡ ናይ መካይን ኩርሲን 
ካልእን ዝኣመሰለ ነገራት ንምምስራሕ’ውን 
ይጠቅም። ጸጉሪ ናይ ገመል ‘ዎበር’ 
ይበሃል። እቲ ዝኸበረ ክዳን ንምምስራሕ 

ይጠቅም። ብተወሳኺ ጥበበኛታት ንዓጽሚ 
ናይ ገመል ንዝተፈላለየ ቅርጺ ጽሑፋትን 
ካልእን መዓላታት ይጥቀሙሉ። ኣብ 
ምድረበዳታት፡ ደቂ-ሰብ ንሽንቲ ገመል 
ከም መናኸሲ ሓዊ ይጥቀሙሉ። ስለ’ዚ 
ብኣጠቓላሊ፡ ኣብ ዓለም ካብ መላእ ኣካላቱ  
ሓንቲ ትድርበ ዘይብሉ ፍጡር እንተ ደኣ 
ኣሎ፡ ገመል ጥራሕ እዩ። ዋላ’ኳ ሰብ ሞያ 
ጥዕና ብሳይንሳዊ ምርምር ኣይግለጽዎ 
‘ምበር፡ ብባህልን እምነትን ሕብረተ-ሰባት 
ዝጸንሐ ልምድታት ኣሎ። ሓደ ሰብ ጸላም 
ከብዲ እንተ ደኣ ሓሚሙ’ውን፡ ናይ 
ዘይተበኮረት ሽንቲ ገመል ምስ ጸባ ሓዊሱ 
ንዝተወሰነ መዓልታት እንተ ደኣ ሰትዩዎ 
ከም ዝሓዊ’ዩ ዝእመነሉ። ስለዚ ገመል ኣብ 
ማሕበራውን ቊጠባውን መዳይ ደቂ- ሰብ 
ዓበይቲ ረብሓታት ዘለዎ እንስሳ እዩ። 

- ኣብ ዓለምና ድሕረ-ባይታ ቅድድም - ኣብ ዓለምና ድሕረ-ባይታ ቅድድም 
ኣግማል ከመይ ይመስል፧ ኣብ ሃገርናኸ ኣግማል ከመይ ይመስል፧ ኣብ ሃገርናኸ 
ቅድድም ኣግማል ኣሎ ድዩ፧ ኣሎ እንተ ቅድድም ኣግማል ኣሎ ድዩ፧ ኣሎ እንተ 
ደኣ ኣሎ ኰይኑ መዓስ ጀሚሩ ይኸውን፡ ደኣ ኣሎ ኰይኑ መዓስ ጀሚሩ ይኸውን፡ 
ኣብ ከመይ ኣጋጣሚታት እዩኸ ዝዝውተር፧ኣብ ከመይ ኣጋጣሚታት እዩኸ ዝዝውተር፧

ፈለማ ውድድር ኣግማል ያታውን 
ዘመናውን ተባሂሉ’ዩ ኣብ ክልተ ዝኽፈል። 
በቲ ያታዊ ታሪኹ ክንዛረብ እንተ ደኣ 
ዄንና፡  ምስ መፈጠር ታሪኽ ደቂ-ሰብ 
ዝተኣሳሰር እዩ። ነዊሕ መዋእል’ዩ ዘለዎ። 
እቲ ገመል ድዩ እቲ ሰብ እዩ ቅድም 
ኣብ ኤርትራ ነይሩ፡ እዚ ንተመራመርቲ 
ዝግደፍ’ኳ  እንተዀነ፡ ኣብ ኩሉ ሕብረተ-
ሰና፡ ብልምዲ ውድድር ያታዊ ስፖርት 
ጸኒሑ እዩ። ኣባና ጥራይ ዘይኰነ፡ ኣብ  ኩሉ 
ኩርናዓት ዓለም ኣብ ብዓል ኤስያ ቅድድም 
ኣግማል ክካየድ ጸኒሑን ኣሎን። ስለ’ዚ መዓስ 
መጺኡ ብኸመይ መጺኡ ነዊሕ ታሪኽ ስለ 
ዘለዎ ንግዜ ገዲፍና፡ ኣብ ሃገርና ግን እዚ 
ያታዊ ስፖርት’ዚ ኣብ ግዜ ሃይማኖታውን 
ባህላውን በዓላት ዒድ ኣልሓድሓን 
ሮሞዳንን መርዓን፡ ኣብ ከም በዓል ናጽነትና፡ 
ሓደ መስከረምን ዝኣመሰሉ  ዓበይቲ 
ሃገራዊ በዓላትና ኣብ ኩሉ ገጠራትና በቲ 
ያታዊ ኣገባቡን ልምዱን ይካየድ እዩ። 
እዚ ብሕጂ ዝመጽእ ዘሎ ግን፡ ቁሩብ 
ካብ ግዜ ናብ ግዜ እናማዕበለ ይመጽእ 
ስለ ዘሎ፡ ውድድር ናይ ግርማ ዘለዎም 
ኣግማል ዝበሃል ኣሎ፡ ውድድር ናይ ጸባን 
ስጋን ዘለወን ኣግማል፡ ናይ ዝተፈላለዩ 
ባህርያት ዘለዎም ኣግማል’ውን ውድድር 
ኣሎ። እዚ እቶም ሰልጠንቲ ኣግማል ክሳብ 
ክንደይ ናይ ምትዕጽጻፍ ብቕዓት ኣለዎም 
ዘርኢ እዩ። ከምቲ ልሙድ ኣብ’ዚ 
ውድድር ዝኣትዉ ብዕድመ እቶም 
መንእሰያት እዮም።

ይቕጽል...ይቕጽል...

ኣቶ ሳልሕ መሓመድ ኣቡበከር 
ይበሃል። ኣብ ኮምሽን ባህልን ስፖርትን 
ኤርትራ፡ ፕረዚደንት ፈደረሽን 
ቅድድም ኣግማል ኤርትራ እዩ። 
ምክትል ፕረዚደንት ፈደረሽን ቅድድም 
ኣግማል ኣፍሪቃ እውን እዩ። ብዛዕባ 
ሓፈሻዊ ኣመጻጽኣን ኣበርክቶን ገመል፡ 
ምስ ደቂ-ሰብ ዘለዎ ቀጥታዊ ምትእስሳር፡ 
ከምኡ’ውን ዕማማትን ውድድርን 
ፈደረሽን ኣግማል ኣብ ዓለምና ይዅን 
ጎደቦና  ኣመልኪትና ምስኡ ዘካየድናዮ 
ሰፊሕ ቃለ-መሕተት ብኸም’ዚ ዝስዕብ 
ጽማቝ ትሕዝቶኡ ነቕርበልኩም።

ያታዊ ውድድር ኣግማል ኣብ ከርከበትያታዊ ውድድር ኣግማል ኣብ ከርከበት ኣምባሳደር ዘመደ፡ ኣምባሳደር ማሕሙድ ሕሩይ፡ ኣቶ ሳልሕ - ኣብ ትዕዝብቲ ውድድር ኣግማል

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ 
ማእከል ኣስመራ

 ወ/መልሲ ኣቶ መንሱር ሱሌማን 
ሓሰን፡ ይ/በሃሊ ኣቶ ተኽለሚካኣኤል 
መልኣከ ሰሎሞን፡ ናይ ውዕል ክሲ 
ቀሪቡልካ ስለዘሎ፡ ብኣካል ወይ 
ብሕጋዊ ወኪል ን10/12/26 ኣብ 
ቤ/ፍ 5ይ መጋባእያ ቁ/39 ይቕረብ።

ወ/ሮ ስዕዲ ሑሴን ሓሚድ፡ 
ኣደይ ስዕዲ ሱሌማን ዓብዱ ምባል 
ተሪፉ፡ ሰዓዳ ሱሌማን ዓብዱ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን01/12/26 ኣብ ቤ/ፍ 6ይ 
መጋባእያ ይቕረብ። 

ከሳሲ ሄኖክ ሃብቶም ቴድሮስ፡ 
ተኸሰስቲ ሙሴ ማሪቆስ፡ ተስፋገርግሽ 
ኣስፍሃ፡ ናይ ስም ምትሕልላፍ  ክሲ 
ቀሪቡልኩም ስለዘሎ፡ ን17/11/26 ኣብ 
7ይ መጋባእያ ቅረቡ። 

1ይ ቤት-ፍርዲ ሰረጀቓ 

እምባደርሆ

መርከብ ተስፋይ ገብረዮውሃንስ፡ 
ኣቦሓጎይ ገብረእግዚኣብሄር ወልዱ  
ስለዝዓረፈ፡ ኣነ ምስ 2ደቁን 2ተተካእቲ  
ናይ ነፍ/ ጓሉን ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን9/12/26 ኣብ ቤ/ፍ 
ይቕረብ።

1ይ ቤት-ፍርዲ ዞባ ዓንሰባ 
ከረን

ዮርዳኖስ መብራህቱ ገብረስላሴ ምባል 
ተሪፉ፡ ናርዶስ መብራህቱ ገብረስላሴ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን18/11/26 ኣብ 
1ይ መጋባእያ ይቕረብ።

1ይ ደረጃ ቤት-ፍርዲ 
መንደፈራ

ወ/ሮ ሰማይነሽ በራኺ በርሀ፡ ኣቦይ 
በራኺ በርሀ መንግስቱ ስለዝዓረፈ፡ 

ንኣዴና ወ/ሮ ኣልማዝ ኪዳነ ስብሓት 
ናይ መጻምዲ መሰላ ይተሓለወላ፡ 
3 ኣሕዋት ከኣ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን23/12/26 ኣብ ቤ/ፍ 1ይ 
መጋባእያ ይቕረብ።

1ይ ቤት-ፍርዲ ዓዲ ዃላ

ከሳሲት ወ/ሮ ድያና ተኸስተ 
ገብረኣብ፡ ተኸሳሲ ኣቶ ምኪኤል 
ምዓሾ፡ ናይ ሓዳር ክሲ ተመስሪቱልካ 
ስለዘሎ፡ ብኣካል ወይ ብሕጋዊ ወኪል 
ን10/12/26 ኣብ ቤ/ፍ ቅረብ።

ኣነ ኣመልካቲት፡ ብስም ወረ/ ነፍ/ ካሕሳይ ገብረትንሳኤን ወ/ሮ ጸሃይቱ 
ተስፋሚካኤል ሃይለን ምስ 10 ዝተመዝገበ ሊብረቶ ናይ ገዛ ኣብ ከተማ 
ኣስመራ ዞባ 6 ምም 08 ጎደና 810 ቁ.ገዛ 24 ስፍሓት መሬት 150 ት/ሜ 
ግዝያዊ ምስክር ዋንነት ኣባይቲ ከተማ ቁ.ምስክር ወረቐት 103816 
መወከሲ ቁጽሪ 109910 ስለ ዝጠፈኣኒ፡ ብዕዳ ሒዘዮ ኣለኹ ወይ ድማ 
ወዲቑ ረኺበዮ ኣለኹ ዝብል እንተሃልዩ፡ ኣብ ውሽጢ 30 መዓልቲ፡ 
ብቁ.ቴሌ 07/155833 ክሕብረኒ፣ እንተዘይቀሪቡ ግን መተካእታ ኦርጅናል 
ክወሃበኒ ምልክታይ ኣቕርብ።

ጸሃይቱ ተስፋሚካኤል ሃይለ

ምስጋና

ብዕረፍቲ ክቡር ብዓል-ቤተይ ኣቶ መንግስ 
ጊላዝጊ ኣድሓኖም፡ ሓዘን  እናተሰመዓኒ፣ 
ኣብ ግዜ ሕማሙ ዝበጻሕኩምና፡ ኣብ 
ግዜ ዕረፍቱ ብኽብሪ ዘቃበርኩምና፡ ኣብ 
ገዛና ብምምልላስን ካብ ውሽጥን ወጻእን 
ሃገር ብምድዋልን ዘጸናናዕኩምና፡ ካብ 
ጎንና ዘይተፈለኹም ስ/ቤትን ፈተውትን፡ 
ኣብ ጽቡቕ ተፈደይዎ ሕሰም ኣይትርከቡ 

የቐንየልና እናበልኩ ሓዘንና ንዓጹ።

ብዓልቲ ቤቱ ኣልጋነሽ ከፈላ ሓጎስ ምስ ደቃን 
ምሉኣት ስድራን

ምስጋና

ብዕረፍቲ ክቡር ብዓል ቤተይ ኣቶ ሰልጠነ 
ተኪኤ መድህን፡ ዝተሰመዓና ሓዘን እናገለጽና፣ 
ሓሚሙ ዝበጻሕኩሞን ኣብ መቓብር ደብረ 
ቢዘን ብምኻድ ዘቃበርኩምናን ከምኡ’ውን 
ተመላሊስኩምን ብቴሌፎንን ዘጸናናዕክሙና 
ሕሰም ኣይትርከቡ እናበልና ነመስግን።

ብዓልቲ ቤቱ ቪቶርያ ኮርናሊ፡
ኣሓዋቱ ሙሴ ተኪኤን ሃይለ ተኪኤን 

ምስ ምሉኣት ስድራ ቤት

ኣብ ዞባ ጋሽ ባርካ ንኡስ ዞባ ባረንቱ ምምሕዳር ከባቢ ሓድነት፡ 
ብቁ.ፍቓድ ዋኒን GBL 00003148 ናይ  ድኳን ትካለይ፡ ንወ/ሮ ሮማ 
ስዩም ደብረጼን፡ ኣድራሻ ዞባ ጋሽ ባርካ ንኡስ ዞባ ባረንቱ ምምሕዳር 
ከባቢ ሓድነት፡ ብዕለት 04/11/2024 ብቁ መዝገብ 04/2024 ብውህብቶ 
ስለዝሃብክዋ፡ ብስም ወሃቢት ዝኽፈሎ ዕዳ ኣለኒ ወይ ይግባኣኒ እዩ ዝብል 
ኣካል እንተደኣ ሃልዩ፡ እዚ ምልክታ እዚ  ካብ ዝወጸሉ ዕለት ጀሚሩ 
ክሳብ ሰላሳ መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። 
እንተዘይ ኮይኑ ዝቃወም ኣካል ከምዘየለ ተቖጺሩ ናብ ስም ውህብቶ 
ተረካቢ ከምዝመሓለለፍ ነፍልጥ።
 

ሙሉ ነጋሲ 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

VACANCY ANNOUNCEMENT
Employees of Bisha Mining Share Company are invited to apply for the Following 
positions.

1.	 Position: Mechanical Field Specialist

Department: Processing Plant 
Section: Engineering Maintenance
Number Required: One (01)

Primary Purpose
•	 Lead maintenance in the field concentrating on quality of work order 

instructions, ensure field inspections are correctly performed and issues / 
follow up work identified and captured by the planning system for scheduling. 
Ensure that repairs carried out are correctly performed to a high standard of 
workmanship. Participate in fault finding as necessary. Lead/ mentor and train 
national supervisory staff and artisans to ensure an effective workforce delivering 
a reliable process plant with high Mean Time Between Failures and reasonable 
Time To Repair . Ensure approved shut down plans are adhered to too.

Essential Functions 
•	 Ensures effective, accurate daily inspections that capture emerging issues and 

follow up work.
•	 Assist in prioritizing daily work with the main considerations being safety and 

disruptions to production.
•	 Ensure work is completed timeously and correctly to a high standard of 

workmanship.
•	 Assist with fault finding and diagnosis of problems and implement long term 

solutions
•	 Perform workshop and field competency training, identify skills gaps and 

suggest appropriate training.
•	 Assists with evaluation of national staff to validate skills for training progression. 
•	 Participate in daily, weekly and shutdown scheduling.
•	 Ensure shutdown schedules are followed ensuring staff are efficient and perform 

accurate, high-quality work.
•	 Be a safety leader and ensure Field Level Risk Assessments, Team Based Risk 

Assessments are Accurately filled in before work commences.
•	 Develop SOPs for repetitive work.

TASK DESCRIPTION Expanded TO CORE PERFORMANCE AREAS
Planning 

•	 Be part of the team that forecasts and plans mechanical maintenance activities.
•	 Makes use of “Planned Maintenance Schedule”. (Planned Task Document 

Observation).
•	 Tracks the use of maintenance and repair parts and orders accordingly.
•	 Must be able to interpret mechanical and structural drawings for plant improvements 

and upgrades.
•	 Uses reliability centered maintenance strategy to ensure availability of equipment
•	 Participative in RCA workshops to identify recurring issues and find long term 

solutions.
•	 Develop ideas/plans to improve production capacity and reliability, follow MOC 

procedure
•	 Implement a reliability centered maintenance strategy to ensure availability of 

equipment
Implementation of the Plan

•	 Prioritize and manage daily, weekly, monthly, yearly maintenance schedule 
•	 Ensures maintenance and repairs of Maintenance Equipment are carried out in an 

efficient and effective way to minimize downtime through rework
•	 Performs regular equipment inspections to detect potential problems before they 

cause breakdowns.
•	 Controls downtime by ensuring the best techniques are being used to repair 

breakdowns.
•	 Ensure safety requirements are utilized, including leading Field Level Risk 

Assessment (FLRA) and proper use of the appropriate PPE. Report any safety 
issues/incidents.

•	 Comply with mine’s cardinal rules and other safety, environmental or other rules 
and standards as directed. Identifies any hazards in the workplace.

Writing Reports & Data Control
•	 Compile daily; monthly performance reports for the department. 
•	 Must be able to use MS projects where project plans are required to achieve 

goals(deadlines)
•	 Ensure all repairs, PM and services provided are documented properly in the 

CMMS 
•	 Able to forecast an OPEX budget and write a formal CAPEX request to 

management.
Supervise/Manage team

•	 Provide technical support/motivation for the team, by supervising various 
activities.

•	 Provide training for the team (especially safety standards and procedures); 
•	 Conducts daily “Tool Box” meetings with the team.
•	 Manages time and attendance. Be able to apply skills and transfer knowledge to 

team members. Ensure proper housekeeping in shop, stores and at worksites.

Unique requirements/other information
•	 Candidate must be physically medically fit. Candidate must be Mechanically 

Qualified
•	 Prior Ball Mill, SAG Mill experience with regards to maintenance and 

hydraulic fault finding and repairs Primary crusher experiences inclusive of 
conveyors repair and maintenance

•	 Proven expertise in diagnosing and repairing complex mechanical systems.
•	 Strong knowledge of hydraulic, pneumatic and mechanical system.
•	 Ability to read and interpret technical drawings and specifications.
•	 Experience with plant maintenance and shutdown
•	 Must be able to work outside exposed to heat, wind and dusty environments
•	 Must be able to work at Heights. Must have a Light vehicle license

Knowledge, Experience and Skills
Qualifications:

•	 Mechanical Degree/Diploma
Knowledge and Experience:

•	 10+ years relevant experience in heavy engineering and mining 
environments.

•	 Experience on a verity of mineral process equipment from a range of 
Manufacturers

Technical Skills Behavioral Skills
•	 Computer Literacy (MS Office – 

Intermediate)

•	 Report writing and budgetary 
skills

•	 Mechanical & Maintenance 
experience

•	 Problem solving skills

•	 Supervisory experience

•	 Pumping system knowledge and 
rebuild experience

•	 Reliability, CBM and Planning 
(MS Projects).

•	 Communication (English)

•	 Assertiveness

•	 Interpersonal Relations and 
Integrity

•	 Prioritizing skills & multi-
skilling

•	 Ability to work towards 
strict deadlines

•	 High level of accuracy and 
Attention to detail

•	 Analytical skill and Self-
motivated

General Information and other requirements:

•    Place of Work: 	        Bisha.
•    Salary:                         As per Company salary scale.
•    Type of Contract:       Indefinite
•    Candidate must be Physically and Medically fit.
Additional requirements for Nationals: 

•	 Having fulfilled his/her National Service obligation and provided evidence 
of release paper from the Ministry of Defense. 

•	 Present clearance paper from current/last employer.

•	 Testimonial documents to be attached (CV, work experience credentials, a 
copy of your National Identity Card etc.).

•	 Only shortlisted applicants will be considered as potential candidates for 
an interview.

•	 Application documents will not be returned to sender.

•	 All applications should be sent through the post office.

•	 Deadline for application: 10 days from the day of publication in the 
Newspaper.

Address: Please mail your applications to.
                     Bisha Mining Share Company, 
                     P. O. Box 4276 
                     Asmara, Eritrea

Note to Eritrean applicants:  
                  Please send a copy of your application to
               1.Aliens Employment permits Affairs,
                  P. O. Box 7940 
                  Asmara, Eritrea.

               2.Mineral Resources Management 
                  P. O. Box 272
                  Asmara, Eritrea

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ገስጋስን ተወፋይነትንራብዓይ ክፋል

 መን እዩ ፍርያምነት ማለት ብዘይዝዀነ 
ምዝንጋዕ፡ ተደፊእካ ምስራሕ ጥራይ እዩ 
ዝበለ፧ ኣካላዊ ምውስዋስ ንጥዑይ ኣካላት 
ኣብ ምህናጽ ጥራይ ኣይኰነን ዝጠቅም። 
ኣብ ምዕዛዝ ፍርያምነትን ኣእምሮኣዊ 
ንጻረን እውን፡ ዓቢ እጃም ኣለዎ። 

 ስሩዕ ኣካላዊ ምንቅስቓስ ኣብ ዝዀነ 
ሸነኽ ህይወት ጠቓሚ ምዃኑ ርዱእ 
እዩ። ኣብ ብቕዓት ኣካላት ዘድሃበ ቅዲ 
ህይወት ክትመርሕ ምስ ጀመርካ፡ ኣብ 
ልብወታዊ ወይ ተገንዝቦኣዊ (cognitive) 
መዳይ ልዑል ዕብየት ኢኻ እተመዝግብ። 
ኣብ ደረጃ ጸዓትካን ኩሉ መዳያዊ 
ጽቡቕ ህላወኻን ድማ፡ ርኡይ ገስጋስ 
ከተመዝግብ ትኽእል። 

	 መዓልታዊ ዋላ ንዕስራ 
ደቓይቕ ጥራይ ኣካላዊ ምንቅስቓስ 
ምግባር፡ ኣብ ኣድህቦ ኣእምሮ ዘለዎ 
እወታዊ ተራ ቀሊል ኣይኰነን። ስሩዕ 
ኣካላዊ ምንቅስቓስ ንዋሕዚ ደም ናብ 
መላእ ኣካላትን ኣእምሮን የዕዝዝ። ከም 
ውጽኢቱ፡ ንተገንዝቦኣዊ ብቕዓት ኣብ 
ምምሕያሽ ልዑል ተራ ይህልዎ። ኣብ 
ስራሕካ ከኣ፡ ልዑል ኣድህቦ ክትገብር 
ይሕግዘካ።  

	 ኣካላዊ ምንቅስቓስ ብቐጥታ 
ኣብ ፍርያምነትን ኣእምሮኣዊ ንጻረን ረብሓ 
ከም ዘለዎ ዝተፈላለዩ መጽናዕታውያን 
ጽሑፋት ይሕብሩ ኣለዉ። ክንንቀሳቐስ 
እንከለና፡ ገለ ትንግርታዊ ነገር ኣብ 
ኣእምሮና ይኽሰት። ከም ውጽኢቱ፡ ኣብ 
ስራሕናን ትምህርትናን ልዑል ዓወት 
ነመዝግብ።

 ኣካላዊ ምንቅስቓስ ኣብ ምንካይ መጠን 
ጸቕጢ ዘለዎ እጃም፡ ኣቃሊልካ ዝርአ 
ኣይኰነን። ንኵነተ ኣኣምሮኻ የበርኾ 
ጥራይ ዘይኰነ፡ ንዅለመዳያዊ ጽቡቕ 
ህላወኻ እውን የዕዝዞ። ነዞም ረብሓታት 
ብምርዳእ፡ ውልቀ ሰባትን ትካላትን 
ንኣካላዊ ብቕዓት ከም ኣገዳሲ ክፋል 
(component) ናይ መዓልታዊ ስሩዕ 
ቀዳምነታቶም ክወስድዎ ይግባእ።
	 እቶም ስሩዕ ኣካላዊ ምንቅስቓስ 

ዘካይዱ ሰባት፡ ናብ ስራሕ ክወፍሩ 
እንከለዉ፡ ብውዕዉዕ ስምዒት ይብገሱ። 
ስራሕ ክጅምሩ እንከለዉ እውን፡ ናይ 
ምስራሕ ወኖም ኣብ ገጾም ከተንብቦ 
ኣይእግመካን እዩ።

 ንኣካላዊ ምቅስቓስ ዕድመ ኣይግድቦን 
እዩ። ኩሉ ሰብ በብዓቕሙ ምውስዋስ 
ኣካላት እንተ ገይሩ፡ ኣብ ስራሑ ኣድማዒ 
ክኸውን ይኽእል እዩ። እቲ ጸገም 
ዝኸውን፡ ብሱሩ ኣካላዊ ምንቅስቓስ 
ዘይምግባር ጥራይ እዩ።

 ገለ መንእሰያት ኣካላዊ ምንቅስቓስ 
ስለ ዘይገብሩን ናይ ምስራሕ ወኒ ስለ 
ዘይብሎምን፡ ናብ ስራሖም ጎርበብ እናበሉ 

ክወፍሩ ትርእዮም። ስራሕ ክጅምሩን 
እንቅዓ ከስተንፍሱን ሕደ ይኸውን። ልክዕ 
ከም እዛ ብሕማም እተደነሱ፡ ሽምጦም 
ተደጊፎም ደርገፍገፍ እናበሉ ክኸዱ 
እንከለዉ፡ ካብ ልብኻ ትድንግጸሎም።

 ብመንጽሩ ገለ ሽማግለታት ስሩዕ 
ኣካላዊ ምንቅስቓስ ስለ ዝገብሩን ናይ 
ስራሕ ወኖም ወትሩ ልዑል ስለ ዝዀነን፡ 
ናብ ስራሖም ብልዑል ስምዒት ይወፍሩ። 
ስራሕ ጀሚሮም ክሳብ ዝፍደሱ፡ ዝዀነ 
ምልክት ድኻም ኣይትርእየሎምን ኢኻ። 

 ንሳቶም ኩሉ ግዜ ብተወፋይነት ክሰርሑ 
እንከለዉ፡ ነቶም ኣብ ከባቢኦም ዝሰርሑ 
መንእሰያት ጽቡቕ ኣርኣያ ይዀንዎም። 
ንዘለዎም ፍልጠት ንመሳርሕቶም ኣብ 
ምክፋል ንፉዓት ስለ ዝዀኑ፡ ኣብ ዕብየት 
እቲ ዝሰርሑሉ ትካል ዝህልዎም እወታዊ 
ጽልዋ እምበረ መጠን ጉሉሕ እዩ።  

 ገለ ትካላት ኣብ ውሽጢ ቀጽረን 
ንመስርሒ ስፖርት ዝኸውን ቦታ 
ይሓዝኣ እየን። ኣባላተን ምስ ስራሕ 
ብዝጥዕሞም መደባት፡ ኣብኡ ስፖርታዊ 
ምንቅስቓስ ንኽገብሩ ይድርኻ። ብሕልፊ 
ሰራሕተኛታት ብጕጅለ ሰሚሮም 
ስፖርት ክሰርሑ እንከለዉ፡ ንሓድነት 
ናይ’ቶም ሰራሕተኛታት ዝያዳ ከም 
ዘስጥሞ፡ ብርክት ዝበሉ መጽናዕትታት 
ኣረጋጊጾምዎ እዮም። 

 ገለ ትካላት ንሚዛን ስራሕ-ህይወት 
(work-life balance) ብዝግባእ ስለ 
ዝርድእኦ፡ ኣብ ሰራሕተኛታተን ዘየድሊ 
ጸቕጢ ኣይገብራን እየን። ክንዲ ዝዀነ፡ 

ሰራሕተኛታተን ኣካላዊ ምንቅስቓስ 
ዝገብሩሉን ኣብ እቲ ንዕኦም ባህታ 
ዝፈጥሩሎም ንጥፈታት ንኽዋስኡን 
የተባብዕኦም። እተን ትካላት ተዓጻጻፊ 
ናይ ስራሕ መደብ ስለ ዝሕንጽጻ፡ 
ንህይወት ሰራሕተኛታተን ኣብ ሓደጋ 
ኣየውድቕኦን እየን።

 ብዙሓት ትካላት ኣብ መንጎ 
ኣካላዊ ምውስዋስን ፍርያምነትን 
ንዘሎ ምትእስሳር ብሳይንሳዊ መንገዲ 
ይምህርኦም እየን። ኣካላዊ ምውስዋስ 
ኣብ ምዕዛዝ ኢንዶርፊን፡ ደፓማይንን 
ሰሮተኒን እተባህሉ ሆርሞኖናት ልዑል 
እጃም እዩ ዘለዎ። እዞም ሆርሞናት ኣብ 
ምንካይ ሻቕሎትን ጸቕጥን ዘለዎም ተራ 
ኣዝዩ ልዑል እዩ። እተን ትካላት፡ ኣካላዊ 
ምውስዋስ ንተገንዝቦኣዊ ተግባር ከም 
ዘመሓይሽ፡ ጸቕጢ ከም ዝንኪ ከምኡ 
እውን፡ ንኹለንተናዊ ጽቡቕ ህላወ ከም 
ዘዕዝዝ ክኢላታት እናዓደማ ከይተረፈ 
ንኣባላተን ይምህራ እየን። 
ኣብ ርእሲ እዚ፡ እተን ትካላት ንኣገዳስነት 

ኣካላዊ ብቕዓትን ንጻረ ኣእምሮን 
ዝምልከቱ ዓውደ ዘተታትን ጸጋታትን 
ይቕርባ። እተን ትካላት ንኣባላተን ብዛዕባ 
ኣገዳስነት ኣካላዊ ምውስዋስ ክምህርኦምን 
ንቕሓቶም ክብ ከብላን እንከለዋ፡ 
ብመንጽሩ እቶም ሰራሕተኛታት ኣብ 
ዕለታዊ ህይወቶም ትርጕም ዘለዎ 
ውጽኢት ከምጽኡ ዘይገብርዎ ጻዕሪ 
ኣይህሉን እዩ። 

 መራሕትን ኣካየድቲ ስራሕን፡ ኣካላዊ 
ምውስዋስ ኣብ ፍርያምነት ዘለዎ ኣበርክቶ 
ኣብ ምግላጽ ይዅን ኣብ ምትግባር ልዑል 
እጃም ክህልዎም ይኽእል እዩ። ነቲ 
ንጥፈት ብኣብነት ወይ ኣርኣያ ኰይኖም 
ክመርሕዎ እንከለዉ ድማ፡ እቲ ዝበለጸ 
ይኸውን። ሓለፍቲ፡ ምውስዋስ ኣካላት 
ክገብሩ እንከለዉ፡ ካልኦት ሰራሕተኛታት 
ተመሳሳሊ ስጕምቲ ንኽወስዱ ሓያል 
መልእኽቲ እዮም ዘመሓላልፉ። እቲ 
ምንታይሲ፡ ሓለፍቲ ንኣባላቶም ኣብ 
ምድራኽ ዘለዎም እጃም ከቶ ኣቃሊልካ 
ዝርአ ኣይኰነን።

“ውሳነ ከይወሰድካ ከቶ ገስጋስ 
ከተመዝግብ ኣይትኽእልን ኢኻ።” - 
ሆዋርድ ሃንት 
“ብሓባር ምስማር ተበግሶ እዩ። 

ብሓንሳእ ምቕጻል ገስጋስ እዩ። ብሓባር 
ምስራሕ ዓወት እዩ።” - ሀንሪ ፎርድ

ኣካላዊ ጥዕናገሌና ናብ ስራሕ ምስ ወፈርና፡ ክሳብ 
ናይ ምፍዳስ ሰዓት እትኣክል፡ ካብ እታ ኮፍ 
መባህሎና ኣይንትንስእን ኢና። ኣብ ስራሕካ 
ብተወፋይነት ምስራሕ ክተባባዕ ከም 
ዘለዎ ደጋጊምና ጽሒፍናሉ ኢና። የግዳስ 
ተወፋይነትካ ንነብስኻ ዘዕኑ ክኸውን 
ኣይግባእን።

 ሰራሕተኛ እንተ ዓንዩ፡ እቲ ንሱ ዝሰርሓሉ 
ትካል ምዕናዉ ኣይተርፎን እዩ። ክንዲ 
ዝዀነ፡ ኵነታት ጥዕና ሰራሕተኛ ቀዳምነት 
ክወሃቦ ከም ዘለዎ፡ ጥብቂ መተሓሳሰቢ 
ዘድልዮ ኣይኰነን።
 ገለ ትካላት ንኣባለተን ድሕሪ ነፍሲ 

ወከፍ ዕስራ ደቓይቕ፡ ካብ ኮፍ መበሊኦም 
ተንሲኦም ኣብ ውሽጢ እቲ ዝሰርሑሉ 
ክፍሊ፡ ዕስራ ስጕምቲ ክንቀሳቐሱ ከም 
ዘለዎም ይመኽርኦም። እዚ ኣገባብ እዚ፡ ዋላ 
ኣብ ገለ ኮለጃትን ዩኒቨርሲታትን ከይተረፈ 
ይስርሓሉ ኣሎ። እቲ መምህር ናይ ኮለጅ 

ድሕሪ ነፍሲ ወከፍ ዕስራ ደቓይቕ ምስ 
ተማሃሮኡ ኣብ እታ ክፍሊ ዕስራ ስጕምቲ 
ይንቀሳቐስ። ብድሕሪኡ ናብ ምምሃር ገጹ 
ይቕጽል። 
 እቶም ንነዊሕ ሰዓታት ካብ ኮፍ 

መባህሎኦም ከይተንስኡ ዝሰርሑ ሰባት፡ 
ኣብ ሓጺር ግዜ ኣብ ዓንዲ ሕቖኦም 
ሕማም ክስምዖም እንከሎ ይፍለጦም እዩ። 
የግዳስ ካብ እቲ ሓንሳእ ዝጀመርዎ ልምዲ 
ኣሰራርሓ ኣይቅይሩን እዮም። ከም ሳዕቤኑ፡ 
ግዳያት ናይ ዝተፈላለዩ ሕማማት፡ እንኮላይ 
ሕማም ልቢ ይዀኑ እሞ፡ ኣብ መወጻእታ 
ክሳብ ዕምሮም ምሕጻር ይበጽሑ።

ናብ ስራሕ ምጥሓል ሓደ ነገር እዩ፡ ኣብ 
ስራሕካ ምድሃብ ካልእ ነገር እዩ። እቲ 
ጽቡቕ ነገሩ፡ ንጡፍ እንተ ዄንካ፡ ኣድህቦኻ 
ናይ ምዕባይ ዕድልካ ዝለዓለ ስለ ዝዀነ እዩ። 

ካብ ዩኒቨርሲቲ ኮለጅ ለንደን ((UCL) 
ዝወጽአ ሓደ መጽናዕታዊ ጽሑፍ ከም 
ዝገለጾ፡ “ኣካላዊ ምውስዋስ፡ ደምና ብቐሊሉ 
ናብ ኣእምሮና ከም ዝበጽሕ ኣብ ምግባር 
ኣዝዩ ሓጋዚ እዩ። እዚ ድማ፡ ንመትንኣዊ 
ምንቅስቓስ ብምንቕቓሕ፡ ንዕብየት ዋህዮ 
የተባብዕ። 
 ኣብ ከተማ ኣስመራ ብዙሓት 

ሰራሕተኛታት ቅድሚ ናብ ስራሕ 
ምውፋሮም፡ ወጋሕታ ኣካላዊ ምንቅስቓስ 
ዝገብሩ ሰባት ካብ ዕለት ናብ ዕለት እናበርከቱ 
ይመጽኡ ኣለዉ። ንኣብነት፡ ወጋሕታ 
ኣብ ከባቢ ፎርቶ-ጸጸራት ዝንቀሳቐሱ 
ስፖርታውያንን ካልኦት ሰራሕተኛታትን 
ክትርኢ እነከለኻ፡ ቅዱስ ቅንኢ ንኸተሕድር 
ይድርኸካ። 

 ካብ ስራሕ ተፈዲሶም ኣብ ዝተፈላለዩ 
ጎደናታት ኣስመራ ዝንቀሳቐሱ እውን፡ 
ብቝጽሪ ኣመና ብዙሓት እዮም። ኣብ 
ካልኦት ከተማታትን ገጠራትን ኤርትራ 
ተመሳሳሊ ባህሊ ምውስዋስ ኣካላት 
እንተ’ልዩ፡ ብደረጃ ሃገር ክህልዎ ዝኽእል 
እጃም ቀሊል ኣይከውንን እዩ። 

 ስፖርታዊ ምንቅስቓስ ብዙሕ እዩ 
ዓይነቱ። ገለ ሰብ ሓጺን ምልዓል ዝብርሆ 
ኣሎ። ካልእ ሰብ ነዊሕ ርሕቀት ምጕያይ 
ዝሰልጦ ኣሎ። ገለ ብጋንታ ተጠርኒፉ፡ 
ኣብ ስፖርት ምንጣፍ ዝመርጽ ኣሎ። እቲ 
ስፖርታዊ ንጥፈት ዋላ እተፈላለየ ይዅን፡ 
ንኹሎም ዝጠምሮም ሓደ ነገር ኣሎ። ንሱ 

ድማ፡ ኩሉ ዓይነት ስፖርት ኣብ ምህናጽ 
ርእሰ ተኣማንነት ልዑል ኣበርክቶ ስለ ዘለዎ 
እዩ። 
 ስፖርታዊ ንጥፈት ክንዮ ኣብ ኣካላዊ 

ኣቃውማን ዝተማልአ ጥዕናን ዘለዎ ረብሓ፡ 
ሓደ ሓያል ትምህርቲ እውን ይምህረና 
እዩ። እወ ንኸቢድ ነገር ክንሰርሕ ከም 
እንኽእል የገንዝበና።

 መዓስ እዚ ጥራይ፡ ኣብ ነፍሲ ወከፍ ከቢድ 
ነገር እንዓምመሉ፡ ቀጻሊ ገስጋስ ከነመዝግብ 
ከም እንኽእል ንግንዘብ። ስፖርታዊ 
ንጥፈታትና ዝያዳ ክዓዝዝ እንከሎ፡ ኣብ 
ስራሕ ዝህልወና ተጻዋርነትን ብቕዓትን 
ብእኡ መጠን ክብ ክብል ይኽእል እዩ። 
እቲ ናይ ምስራሕ ርእሰ ተኣማንነትና እውን፡ 
ብእኡ መጠን እዩ እናለዓለ ዝመጽእ። 

 ኣብ እዚ ሓደ ከነስምረሉ እንደሊ፡ እቲ 
እንሰርሖ ዓይነት ስፖርት ሕዝ-ግድፍ ክበዝሖ 
ከም ዘይብሉ እዩ። ብኣንጻሩ’ኳ ደኣ መሊስና 
ኢና ከነሐይሎ ዝግባእ። ኣብ እዚ ወርሒ 
ሓደ ኪሎ ሜተር ናይ ምጕዓዝ ልምዲ 
እንተ ኣጥሪና፡ ኣብ ዝመጽእ ወርሒ ናብ 
ክልተ ኪሎ ሜተር ናይ ምጕዓዝ ውጥን 
እንተ ሃለወና እዩ ተመራጺ ዝኸውን። 
ነዚ ከማልእ ዝኽእል ዲስፕሊን እንተ ደኣ 
ኣማዕቢልካ፡ ብዘይጸገም ክትዓምሞ ትኽእል 
ኢኻ። 

 ነዚ ጽቡቕ ልምዲ እዚ፡ ኣብ ስራሕና 
እውን ከነተግብሮ ንኽእል ኢና። ስራሕ 
ክንቍጸር እንከለና፡ ሓደ መዓልቲ ምሉእ 
ዝወስደልና ንዝነበረ ስራሕ፡ ነቲ ስራሕ 
ምስ መለኽናዮ ኣብ ፍርቂ መዓልቲ 

ዘይንዓምመሉ ምኽንያት ኣይህሉን እዩ። 
 ኣብ ሸቶና ብኸመይ ከም እንሰርሕ ምስ 

ፈለጥና፡ ኣብ ስራሕና ዝህልወና ሕልሚ ከቶ 
ልዕሊ ዓቕምና ክዀነና ኣይክእልን እዩ። 
ምሉእ ጥዕናና ኣብ ምርግጋጽ እናሰራሕና፡ 
ናብ እቲ እንደልዮ ሸቶ ኣብ ሓጺር ግዜ 
ክንበጽሕ ንኽእል ኢና። 
 ኣብ ስራሕና ዝህልወና ጽንዓት፡ ኣካላዊ 

ጥዕናና ክንሕሉ ምስ እንኽእል ኢና 
ንነዊሕ ግዜ ከነቐጽሎ እንኽእል። ሓደ ካብ 
ረብሓታት ስሩዕ ስፖርታዊ ምውስዋስ ከኣ፡ 
ኣብ ምክልኻል ሕማም ዘለዎ ልዑል እጃም 
እዩ። 

 ስነ ፍልጠታውያን ምርምራት ከም 
ዝገልጽዎ፡ ምውስዋስ ኣካላት ኣብ ምክልኻል 
ጸቕጢ ደም፡ ወቕዒ፡ ሕማም ሽኮር፡ ሕማም 
መንሽሮ፡ ሕማም ሪሕ፡ … ልዑል እጃም 
እዩ ዘለዎ። ኣካል ምስ ጠዓየ ከኣ፡ ናብ 
ተወፋይነት ስራሕ ምምላስ እቲ ዝቐለለ እዩ 
ዝኸውን።

ይቕጽልይቕጽል

“ገስጋስ ሩሕና ልክዕ ከም ፍጹም 
ግጥሚ እዩ። ደረት ዘይብሉ ሓሳባት 
ሃልዩዎ፡ ሓንሳእ ምስ ተፈነወ፡ ንኹሎም 
ምንቅስቓሳት ምሉእ ትርጕምን ባህታን 
ይፈጥረሉ።” - ራቢንድራናዝ ታጎር ራቢንድራናዝ ታጎር
“ለውጢ ሕጊ ህይወት እዩ። እቶም 

ኣብ ህሉው ግዜ ወይ ሕሉፍ ግዜ 
ጥራይ ዝጥምቱ ሰባት፡ ንመጻኢ ግዜ 
ከም ዝኸስርዎ ርግጸኛታት እዮም።” 
- ጆን. ኤፍ. ከነዲ  ጆን. ኤፍ. ከነዲ 

ኣብቲ ክፍሊ፡ ብዘይካ እታ 
ኣብ ልዕለይ ዝነበረት ቨንቲለተር 
እተስምዖ ዝነበት ድምጺ፡ ካልእ 
ዝዀነ ዝስማዕ ኣይነበረን። 
መብራህቲ ወሊዐ ንነዊሕ ግዜ ጸኒሐ፡ 
ነታ እናሻዕ ትንቀሳቐስ ዝነበረት 
ቨንቲለተር ዕዝም ኢለ እርእያ 
ነበርኩ። ዙረታ፡ ናህሪ ቅልጣፈኣን 
ንውሽጠይ ሕሹዅ በሎ። “ንስኺ 
ደው ኢልኪ ኣለኺ፣ ንኣይ ግን 
ርኣይኒ ገና ዑደተይ እቕጽል፣ 
ይሕምበብ መመሊሰ ይሕምበብ፡” 
ትብለኒ ዘላ መሲሉኒ። ብድድ ኢለ 
ተንሲአ ነቲ መወልዒኣ ኣጥፊአዮ። 
ቀስ እናበለት ድማ ስርሓ 
ኣቋረጸት። “ሕጂ ክልተና፡ ሓደ 
ኴንና” በልኩ። ከምኡ ብምግባረይ 
ተሓጕሰ ድየ ኣይተሓጐስኩን ግን 
ርግጸኛ ኣይነበርኩን።

ናብ ዓራተይ ተመሊሰ፡ ነቲ 
ኣቋሪጸዮ ዝጸናሕኩ ሓሳባት ክምልኦ፡ 
መሊሰ ድማ ባዕለይ ከፍርሶ ደቓይቕ 
ሓለፈ። ኣቐዲመ ኣብ መዝገበይ 
ዘስፈርኩዎ ጽሑፍ፡ ተመሊሰ 
ኣንበብኩዎ፡ ‘ገና … ኣይሓወኹን፡
’ ኢለ ዛዚመዮ ነበርኩ። እምበርከ 
ብሓቂ ክሓዊ እደሊ ድየ፧ ንነብሰይ 
ሓተትኩዋ። ሓደ ሓደ ግዜ፡ 
ንነብሰይ ካብ ማሕዩራ ኣውጺአ፡ 
ናጽነታ ከተስተማቕር እገድፋ። 
ድላያ ትገብር፣ ከም ባህጋ ትበርር፣ 
ከም ዝመጽኣላ ተስተማቕር። 
ብዘይርድኣኒ ምኽንያት ግን 

ኣብቲ ዝጀመርኩዎ ኪደት፡ ልበይ 
ዘይመልኣለይ፡ እቲ ዝበሃግኩዎ 
ሰላም ድማ ብፍጹም ኣይረኽቦን። 
ተመሊሰ ድማ ናብታ ዝነበርኩዎ፡ 
ኣዝየ ዝፈልጣን ዝለመድኩዋን 
ናብራ እምለስ። ኣብኣ ምስ 
ሕሉፈይ አዕልል፣ ንሰባት እኸስስ፡ 
ዝበዝሕ ግዜ ድማ ምስ ግርህና 
ውሽጠይ እራጸም። ኵሉዶ ከማይ 
እኸውን፧ ገና መልሲ ዘይረኸብኩላ 
ሕቶይ እያ። ዝተበደልኩዎ ግዲ 
ተደጋጊሙንስ ኣብ ዓቕመይ ከም 
ዝጠራጠር ገይሩኒ እዩ።  

ኣብ ከምዚ ኵነታት ከለኹ ምስ 
ፍቕረይ ተራኺብና። ሓልዮቱ እታ 
ቀዲመ ዘስተውዓልኩላ ባህሪኡ እያ። 
ዝተሃስየ ልበይ ካብ ኵሉንትናኡ፡ 
ንኣኣ መሪጹ ርእዩ፡ ዝተሸጐረ 
ልበይ ድማ ብኣኣ ተኸፊቱ። ናብ 
ባጽዕ ንኺድ ምስ በለኒ ተሓጒሰ። 

 -01  -01 ሕዳር  2026 2026 
... ኣብዚ ቀላይ ተስፋ ከም ዘሎ 

እፈልጥ’የ፣ ግን ከኣ ኣብቲ ደሴታት 
እናጠሓልኩ፡ ነብሰይ ኣምጺአ ክሕብስ 
ኣይክእልን። ነቲ ኣብ ዙርያይ ዘሎ ዓለም 
ከስተማቕሮ ግዜ ዘይረኸብኩ ቈልዓ’የ፣ 
ንኽመርጽ’ውን ዕድል ኣይረኸብኩን። 
ኵነታተይ ዝቕየረሉ ንእሽተይ 
ክፍተት የለን፣ ክልተና በብመገድና 
ኣብ ገጕዳይና ኣጥቢቕና ዝሰጠምና 
ኢና። ቀዳምነተይ ንኣኻ ሂበ ብዙሕ 
ከም ዝጸዓርኩ ኣይትኽሕዶን ኢኻ፣ 
እንተዀነ ተወዲኡኒ። ጽቡቕ ኣተናን 
በሪኽ ተስፋን ነይሩኒ፣ እንተዀነ ጣቋ 
ከም ዘይነበሮ ሕጂ ተረዲኡኒ። ስለዚ 
ተረድኣኒ፣ ደንግጸለይ፣ መግናሕትኻ 
ኣይተበርትዓለይ።

ኣደለ’ያ፡ ምስ ሰብኣያ ድሕሪ 
ምፍልላያ ንወዳ ከምኡ ኢላ 
ዝደረፈትሉ። ንሳ ከኣ ጋበዘትኒ 
እምበር፣ “እቲ ኣነ ዝብለካ ኣደለ 
ኢላቶ ኣላ፡” ኢላትኒ። እሞ’ዚ 
ኵነታትና ሓደዶ ኰይኑ ክብላ 
ኢለ። ከምቲ ናታ ዘይክእሎ 
ኰይነ’ምበር ዝምጥና ደርፊ 
መናደኹላ። ሓቂ ከኣ ብዘይካኻ 
ንኣኻ ዝምጥን ደርፊ ዝደርፍ 
ዘሎ ኣይመስለንን እዩ። መቸም! 
ፋሳይ ዋላ ይጕደም፡ ዋላ ይሕቀቕ 
ሓኽለይ፡ ዘዘብቈለቶ ቀረና ዝፈጥር 
ጨንፈር እናቘረጽኩ፡ ከይረብረብኩ 
እነኹ። ኪንዮኣ ካልኣ ኣማራጺ 
ኣይርኣየንን። ምኽንያቱ፡ እቲ 
ጨንፈር በቚሉ ዝፈጥሮ ቀረና፡ 
መገዲ ዕመረይ’ዩ ክኸውን። 
ነብሰይዶ ጠፊኣትኒ።  ...

ኪንዮኣኪንዮኣ2020 መጋቢት 

ሱራፌል ተስፋብሩኽ
surafealtesfabruk@gmail.com

መሊሰ ግን ቀጨውጨው ኢሉኒ፣ 
ግን ኣየርኣኹዎን። ከምኡ እየ 
ኣልሚደዮ። ኣብዘን ብሓንሳብ 
ዝጸናሕናለን እዋናት ሰሓቐይ፡ 
ሓጐሰይ እንተ ዘይኰይኑ፡ ኣብ 
ውሽጠይ ዘሎ ቃልሲ፡ ዕግርርግር 
ዝበዝሖ ስምዒታተይ ናብ 
ገጸይ ኣብጺሐዮ ኣይፈልጥን። 
ፍቕረይ’ውን ርእይዎም 
ኣይፈልጥን። “ሰላም ኢኺ ትህብኒ፡
” ይብለኒ። ኣነ ከኣ እግረም፣ ካብ 
ሰላም ዘይብሉ ውሽጠይ ከመይ 
ኢሉ ሰላም ይረክብ ይድንጽወኒ። 

ሸፋሕ፡ ሸፋሕ ዝብል ድምጺ 
ናይ ሸበጥ፡ ናብ ክፍለይ እናቐረበ 
መጽአ። ኣብ ዓራተይ ተጐምብየ 
ዝደቀስኩ መሰልኩ። ፍቕረይ ማዕጾ 
ከፊቱ ቀስ እናበለ ኣተወ። ናብ 
ጥቓይ ቀሪቡ ኣብ ምዕጕርተይ 
ኣፍኩስ ኣቢሉ ሰዓመኒ። ምዉቕ 

እዚኣስ … ኣይትድገምን እያእዚኣስ … ኣይትድገምን እያ

ጸሓይ ጥቅምቲ ንደበናታት 
ዓብሊላ ኣብ ጐደናታት ኣስመራ 
ትርአ ነበረት። እዋን ምሳሕ 
ብምንባሩ ዝበዝሕ ሰብ ምስ 
ስድራቤቱ ተኣኻኪቡ ኣብ ገዛኡ 
እኳ እንተ ነበረ፡ ብዙሓት እውን 
ናብ ናይ ቀረባ ቤተሰቦምን 
ፈተውቶምን ውራያት ብምኻድ 
ሓጐሶም ክካፈሉ ካብን ናብን ክብሉ 
ጀመሩ። ኣነ’ውን ናይ ቤተሰብ 
ጥምቀት ስለ ዝነበረኒ የጸብቐኒ እዩ 
ዝበልኩዎ ክዳን ለቢሰ ናብቲ ውራይ 
ንምኻድ ተዳለኹ። ብእግረይ 
ተጓዒዘ ብጸሓይ ካብ ዝዳኸም 
ብታኽሲ ክኸይድ ወሰንኩ። ከም 
መደበይ ድማ ናብቶም ውራይ 
ዝገብሩ ዝነበሩ ቤተሰበይ በጻሕኩ። 
እንተዀነ ግና እቲ ገዛ ብዙሕ 
ግዜ ተመላሊሰዮ ከብቅዕ ኣብታ 
መዓልቲ ከደናግረኒ ጀመረ። እቲ 
ልክዕ ጐደና ከም ዘይሰሓትኩ እኳ 
እንተ ተኣማማመንኩ እቲ ኣብ 
ቅድመይ ተተኺሉ ዝጸንሓኒ ካብ 
ሓደ ኣንጎሎ ናብቲ ሓደ ዝዝርጋሕ 
ዳስ ኣደናገረኒ። ምኽንያቱ ግፍሒ 
ናይቲ ዳስ ናይቲ ኣነ ክኸዶ 

ዝወሰንኩ ናይ ጥምቀት ውራይ 
ክኸውን ስለ ዘይክእል። ስለዚ ድማ 
ምናልባት ናይ ካልእ እንዳ ጐረቤ’ዩ 
ኢለ ብምድምዳም ናብቲ ዳስ 
ቀሪበ ንዝዀነ ዝረኸብኩዎ ሰብ፡ 
ዳስ ናይቲ ዝደልዮ ዘለኹ እንዳ 
ጥምቀት ክሓትት ወሰንኩ። ቀጺለ 
ሰለይ እናበልኩ ናብቲ ውራይ 
ቀረብኩ። 

ዘይከም ትጽቢተይ ግና ብርሑቕ 
ስመይ ክጽዋዕ ሰማዕኩ። እቲ 
ኣጋጣሚ እናገረመኒ ከኣ ከባቢየይ 
ቍሊሕ ክብል ጀመርኩ። እታ 
ዝጸውዐት ሰብ እታ ጓላ ተጠምቕ 
ዘላ ዘመደይ እያ ነይራ። ክንድዚ 

ዝምግፍሑ ዳስ ንጥምቀት ጥራይ 
ተባሂሉ ክዳሎ ፈጺሙ ገረመኒ። ግና 
ስምባደይ ሓቢአ ክምስታ ኣሰንየ 
ሰላምታይ ኣቕረብኩላ። ብድሕሪ’ዚ 
ብታህዋኽ ነታ ትጥመቕ ዝነበረት 
ሓዳስ መርዓት ረኸብኩዋ። 
እቲ ዘጋጠመንን እቲ ሓሲበዮ 
ዝመጻእኩን ከም ዝተገራጨወ ምስ 
ነገርኩዋ ክትስሕቀኒ ጀመረት። 

“ሓቅኺ እንዲኺ ከይነገሩና 
ካልእ ወዶም የመርዕዉ ኣለዉ 
ኢልኪዶ ሓሲብኪ፧” በለትኒ። 
ቀጺላ፡ “ባባ እሞ ከምታ ትፈልጥዮ 
እንድዩ፣ ዝሓለፈ ቅንያት ሓደ 
ዓርኩ ገፊሕ ጥምቀት ስለ ዘሕለፈ፡ 

‘ኣነሲ ካብኡዶ ደኣ ሓሚቐ’ ኢሉ 
ኣግፊሑዎ፡” በለትኒ ቍሩብ ስክፍ 
እናበለት። 

“እዋእ እሞ ክወዳደር ክብልሲ...፡
” በልኩዋ ኣብ ዘየድሊ ገፋሕፋሕ 
ናይ ውራይን ዕዳን ክኣቱ ምድላዩ 
ኣዝዩ እናገረመኒ። ካብዚ ንላዕሊ 
ምዝራብ ግና ነታ መርዓት ዝትንክፍ 
ከይከውን ብምስጋእ ስቕ መረጽኩ። 
እቲ ዝጽወት ዝነበረ ጓይላ’ውን ምስ 
ናይ መርዓ ዘመሳስል ብምንባሩ፡ 
ብዅሉ ተረቢሸ፡ ቍሩብ ድሕሪ 
ምጽናሕ ናብ ገዛይ ተበገስኩ። 
ብዙሕ ዝብሃል ስለ ዝጸንሓኒ እየ 
ናባኺ ናብ እምንቲ መሓዛይ 
መጺአ ዘለኹ። 

ሰላምታይ ኣይረሳዕኩን ዳየረይ 
ናፍቖተይ ተሰኪምኪ ብሃንቀውታ 
ክትጽበይኒ ከም ዝጸናሕኪ እፈልጥ 
እየ። ስለዚ፡ ድማ’የ ክዳነይ 
ከይቀየርኩ ከዕልለኪ ጸኒሐ። ናይ 
ውራይ ነገር ኣዝዩ ናብ ዝተጋነነ 
ደረጃ’ዩ ዝሰጋገር ዘሎ። ኣብ 
ክንዲ ዓቕምኻ ብዝፈቐዶ ገይርጋ 
ብምስጋና ውራይካ ተሕልፍ። 
ኩስቶዶ ካብ ኩስቶ ክትብል ኣብ 
ዘይተደለየ ዋጢጥ ትኣቱ። እቲ 
ዘሕዝን ድማ ኣብ ክንዲ ነቶም 
ዝምርዓዉ ድዮም ዋላ ጥምቀት 

ዘሕልፉ ዘለዉ መጻምዲ ብገንዘብ 
ምሕጋዝ፡ ገፋሕፋሕ ዝበለ 
ውራይ ገይርካ ብድሕሪኡ ኢድካ 
ኣጣሚርካ ምርኣይ ኰይኑ። ወይ 
ጉድ! “ኩስቶ ወደይ ደኣ ከመይ 
ዝበለ ገይረ እምበር የመርዑዎ፡” 
ትብል። እቲ ዘሕዝን ግና ከብዲ 
በጻሒ ኢኻ ትዕንግል እምበር ነቲ 
ውላድ ደኣ መን ሓሲቡዎ እዩ። 
ዳየረይ እዚ ኣይተፈልጠን እምበር 
ሓኪም ዘይበጽሖ ሕማም እኮ እዩ። 
ካብ ኵሉ ዝገርመኒ ግና ወላዲ 
ዓቕሚ ሃልዩዎ ገፊሕ ውራይ 
ተገበረ’ኮ ጸገም ኣይምነበሮን። 
ዝኸፍአ ግና “ውራይና  ካብ 
ናይ ካልኦት ዝበለጸ ክኸውን 
ኣሎዎ፡” እናበልካ ነቲ ዝምርዖ 
ዘሎ ወዲ ይኹን ጓል ልዕሊ 
ዓቐን ገንዘብ ከውጽኡ ምግዳድ። 
ንሓዳሮም ዝተሓስበ ገንዘብ ስድራ 
ከይቅየሙና ኢልካስ ናይ ዓመታት 
ጻዕሪ ኣብ ሓንቲ መዓልቲ ምጥፋእ 
እዩ ተጀሚሩ ዘሎ። ንምሕደራ ናይ 
ውራይ ዝመርሕ መሳልል ፍታሕ 
ደኣ ይምጽኣና እምበር ‘ታይ 
ግድኺ ዳየረይ፡ ክንወዳደር ክንብል 
ኣብ ገለ ዘይንወጽኣሉ ህጉም ኢና 
ክንኣቱ።

ዳናይት ሃብቱዳናይት ሃብቱ

ትንፋሱ ናብ ገጸይ ዓለበ። እተን 
ንይምሰል ዓሚተየን ዝጸናሕኩ 
ኣዒንተይ ከፈትኩወን፡። ከይተዛረበኒ 
ሓፍ ኣቢሉ ኣተንስኣኒ። ሓቚፉኒ 
ናብ ግዳም ወጻእና፡ ኣንፈትና ናብ 
ባሕሪ ገጹ ኣበሎ። ምሸት ምድሪ 
ናብ ባሕሪ’ኳ እንተ በልኩ፡ ፍቕረይ 
ምስ ባሕሪ ዘሎዎ ምሕዝነት እፈልጦ 
እየ። ክንዲ ናቱ ደኣ ኣይከውንን 
እምበር ጣዕሚ ባሕሪ ከስተማቕሮ 
ዝገበረኒ’ውን ባዕሉ ፍቕረይ እዩ። 
ፍሽኽ በልኩዎ። ገና ካብ ሕቝፉ 
ኣየውረደንን። ኣእዳወይ ንኽሳዱ 
ጠምጢመን ሒዘናኦ። ዓይኒ ዓይኑ 
ርኣኹዎ፣ ኣዒንቱ ክነብዕ ከም 
ዝጸንሐ፡ ይምስክራ ነበራ። ከምኣ 
ኢልና ናብ ባሕሪ ኣተና፡።                                                                               

እቲ ዝሑል ማይ፡ ንኣካላተይ 
ካብ ምጥልቃይ ሓሊፉ፡ ነቲ ህውጽ 
ህውጽ ከብለኒ ዝጸንሐ ሓሳባት፡ 
ኣህድኦ። ኣእምሮይ ሃንደበት 
ጸጥ በለ። ኣዕሚቐ ኣስተንፈስኩ። 
ፍቕረይ ከም ድላየይ ክሕምብስ 
ገደፈኒ። እዛ ህሞት እዚኣ ፈጺማ 
ከም ዘይትድገም ውሽጠይ ይነግረኒ 
ኣሎ። ኵሉ ገዲፈ ነዛ ሕጂ ክነብራ 
እየ እንታይ ከም ዝውስን፡ እንታይ 
ከም እንኸውን ንግዜ ገዲፈ ኣብቲ 
ባሕሪ ጸምበለል በልኩ። ኣብ ልዕለይ 
ድምቀቶም ዘቕንኣኒ ከዋኽብቲ 
ኣለዉ። ነቲ ጫሕ ኢሉ ዘሎ ሰማይ 
ሂቦሞ ዘለዉ ጽባቐ መሲጡኒ። 
ከምቲ ኣቐዲመ ነታ ቬንቲለተር 
ዘጥፋእኩዋ፡ ነዚኣቶም ዋላ እንተ 
ደለኹ ኣየርክቦምን እየ። ከምኦም 
ምዃን ጥራይ ይሕሽኒ።

ሚታናሚታና

ስፖርትስፖርት
መርሃዊ ገብረሚካኤልመርሃዊ ገብረሚካኤል

ስፖርትስፖርት
ሃገራዊት ጋንታ ኤርትራ ልምምድ ጀሚራሃገራዊት ጋንታ ኤርትራ ልምምድ ጀሚራ

ከም መቐጸልታ ናይቲ ካብ 
ዝተፈላለየ ኩርናዓት ዓለም 
ብጉጅለ እናተጠርነፉ ናብ 
ጊኒ ኮናክሪ ክጽንበሩ ዝጸንሑ 
ኣባላት ረድሲ ካመልስ፡ 
ትማሊ’ውን ሳልሰይቲ ጉጅለ 
ኣባላት ተጻወትቲ ሃገራዊት 
ጋንታ ኤርትራ ብሰላም 
ናብታ ሃገር ኣትዮም። ኣብ 
ዝሓለፈ ቀዳመ ሰንበት ምስ 
ክለባቶም ከካይድዎ ዝጸንሑ 
ግጥማት ንምስልሳል 
ደንጉዮም ዝጸንሑ እዞም 
ተጻወትቲ፡ ድሕሪ ናይ ነዊሕ 
ሰዓታት በረራ ምስታ ኣብ 
ዓለምለኻዊ ሆቴል ካሉም 

ኣዕሪፋ ዘላ ሃገራዊት ጋንታ ኤርትራ ተጸንቢሮም።
 እዚ ምትእኽኻብ ብዙሕ ህንጡይነት ዝፈጥር 

ኮይኑ፡ ሃገራዊት ጋንታ ኤርትራ ትማሊ ሰሉስ 
ብኣቈጻጽራ ሃገርና ሰዓት 8 ድ.ቀ፡ ብኣቈጻጽራ 
ጊኒ ድማ ሰዓት 5 ድ.ቀ ሓበራዊ ልምምድ 
ጀሚራ ኣላ።
 እዚ ልምምድ እዚ ድሕሪ ስዕረት ብደቡብ 

ኣፍሪቃ (ባፋና-ባፋና) ኣብ ካልኣይ ጸወታ ንፈለማ 
ግዜ እዩ። ሃገራዊት ጋንታ ኤርትራ ናይ ትሕቲ 
ሽዱሽተ ወርሒ ግዜ ምትእኽኻብ ዘለዋ ኮይኑ፡ 
12 ግዜ ጥራይ ልምምድ ኣካይዳ ኣላ። ዝመጽእ 
12 ሕዳር ድማ ኣንጻር ጊኒ ኮናክሪ ክትገጥም 
እያ። ሰናይ ዕድል ንኣግማል ቀይሕ ባሕሪ!

ሮቤል በረኸትሮቤል በረኸት
ጊኒ ኮናክሪጊኒ ኮናክሪ

ስፖርታዊ ቅነ ሓይልታት ምክልኻል ‘እዚ ምዕራብ’ ስፖርታዊ ቅነ ሓይልታት ምክልኻል ‘እዚ ምዕራብ’ 
ኣብ ፍርቂ ፍጻመ በጺሑኣብ ፍርቂ ፍጻመ በጺሑ

ኣብ ከተማ ባረንቱ ዝካየድ ዘሎ ስፖርታዊ ቅነ ውድድራት ሓይልታት ምክልኻል እዚ ምዕራብ 
ናብ ፍርቂ ፍጻመ በጺሑ። 
ግጥማት ኩዕሶ እግሪ ደቂ ተባዕትዮ ዱታ ኣንጻር ሂላል ኣብ ዝተኻየድ ሓያል ጸወታ፡ ሂላል ካብ 

ኣሕመዲን ሮመዳን ሓንቲ ሸቶ ረኺባ ንጸወታ መሪሓ ናብ ዕረፍቲ ኣቕኒዓ። ኣብ ካልኣይ እብረ፡ 
ሂላል ንመሪሕነታ ክትዕቅብ ኣይከኣለትን። ዱታ ካብ ዩኤል ዘካርያስን ተቐዪሩ ዝኣተወ ሰሚር 
ዑመርን ክልተ ሸቶታት ብምርካባ ንሂላል 2ብ1 ስዒራ ናብ ፍርቂ ፍጻመ ሓሊፋ።
 ንላልምባን ሃዋሻይትን ዘራኸበ ግጥም ድማ፡ ምዱብ ግዜ ብዘይ ሸቶ ብምዝዛሙ ናብ ፍጹም 

ቅላዕ’ዩ ኣምሪሑ። ላልምባ ድማ ኣብ ልዕሊ ሃዋሻይት 4ብ2 ብምዕዋት ናብ ፍርቂ ፍጻመ ሰጊራ። 
ገልዓሎ ምስ ዓዲ ሽሩም ኣብ ዝከየደቶ ጸወታ፡ ካብ ዑመር ከሊፋ ብዝረኸበታ ሸቶ 1ብ0 ተዓዊታ 
ምሕላፋ ኣረጋጊጻ።
ኣብ ውድድራት ኩዕሶ እግሪ ደቂ ኣንስትዮ፡ ዱታ ንሲሞቲ 3ብ1 ተዓዊታትላ። ሸቶታታ ድማ 

ካብ ቅሳነት ጆርጆ፡ ኢልሂም ኣሚነ፡ ሳራ በረኸት ክትረኽበን ከላ፡ ንእንኮ ሸቶ ሲሞቲ ድማ ሚካል 
ተስፋኣለም ኣመዝጊባታ። ላልምብ ንኣውላ 6ብ0 ክትዕወተላ ከላ፡ ሃዋሻይት ድማ ንቢሻ 2ብ1 
ኣፋንያታ።
ኩዕሶ ስኪዐት ደቂ ተባዕትዮ፡ ላልምባ ንከታይ 81ብ36፡ ሃዋሻይት ንባርካ 43ብ26፡ ዱታ ንሲሮር 

90ብ08፡ ሂላል ንገልዓሎ 20ብ00 ክስዕረአን ከለዋ፡ ኣብ ደቂ ኣንስትዮ ድማ ሂላል ንኣውላ 83ብ02፡ 
ዱታ ንፈንቅል 30ብ26 ብዝኾነ ውጽኢት ተዓዊተናለን።

ስልጠና ‘ገምገምቲ ደያኑ ኩዕሶ እግሪ’ ተዋሂቡስልጠና ‘ገምገምቲ ደያኑ ኩዕሶ እግሪ’ ተዋሂቡ
ሃገራዊ ፈደረሽን ኩዕሶ እግሪ ኤርትራ፡ ስልጠና 

ናይ ‘ገምገምቲ ደያኑ’  ካብ 4 ክሳብ 8 ሕዳር 
2026 ኣብ ኣስመራ ሂቡ።
እዚ ብሃገራውያን ኢንስትራክተራት ዳንነትን 

ኮሚሽነር ግጥማትን ተመሪሑ ክካየድ ዝቐነየ 

ስልጠና፡ ካብ መላእ ሃገር ዝተዋጽኡ ኣብ ዳንነትን 
ምምራሕ ውድድራትን ክነጥፉ ዝጸንሑ 
ሓሙሽተ ደቂ ኣንስትዮ ዝርከበኦም 24 ሰልጠንቲ 
ተሳቲፎሞ።
ዕላማ ናይ’ቲ ስልጠና ብሃገር ደረጃ ንዘሎ 

ዓቕሚን ሕጽረታትን ገምገምቲ ንምሕያልን 
ንምምላእን ከምኡ’ውን ኣብ ሃገራዊን ዞባዊን 
ውድድራት ደረጃታት ንምትሓዝ ዘተኮረ 
ምንባሩ፡ ሓላፊ ሰደቓ ዳንነት ናይ’ቲ ፈደረሽን 
ኣቶ መንሱር ማዕሩፍ ገሊጹ። እቲ ንምልላይ 
ዓቕሚ ደያኑ፡ ንምሕደራ ዘይ ስነምግባራዊ ባህሪን 
ኣተኣላልያኡን ካልእን ኣተኲሩ ዝተዋህበ ስልጠና፡ 
ኣገዳስነቱ ኣብ ምእላይ ውድድራት ዕዙዝ 
ብምዃኑ ቀጻልነት ክህልዎ ወኪል ሰልጠንቲ 
ተላብዩ። 
ኣብ መወዳእታ ንሰልጠንቲ ወረቐት ምስክር 

ድሕሪ ምዕዳሉ፡ ሰልጠንቲ ንዝቐሰምዎ ሞያ ኣብ 
መደባት ስራሕ ምግምጋም ደያኑን ምምራሕ 
ውድድራትን ብግብራዊ ዕብየት ንምርግጋጽ 
ኣበርክቶኦም ንምዕዛዝ ትጽቢት ከምዝግበር፡ 
ንምክትል ፕረዚደንት ሃገራዊ ፈደረሽን ኩዕሶ 
እግሪ ኣቶ ተስፋሚካኤል ብርሃነ ብምጥቃስ 
ህዝባዊ ርክባት ናይቲ ፈደረሽን ሓቢሩ።

ዩናይትድ ኣብ ከቢድ ቅልውላውዩናይትድ ኣብ ከቢድ ቅልውላው
ፖቸቲኖ ቀዳማይ ሕጹይ ኣሰልጣኒፖቸቲኖ ቀዳማይ ሕጹይ ኣሰልጣኒ

ኣብ ታሪኽ ፕሪመር ሊግ ሃብታም ታሪኻዊ 
ስም ዘለዋ ማንቸስተር ዩናይትድ፡ ኣብዚ እዋን 
እዚ ብዘጋጠማ ድኹም ውጽኢት፡ ይትረፍ 
ንዝናኣ ክብሪ ሂባ ዝና ክትውስኸሉ፡ ክመጣጠና 
ናብ ዝኽእል ደረጃ ክትቀርብ’ውን ዓቐብ ኮይኑዋ 
ኣሎ። ዩናይትድ ኣብ ታሪኻ ኣብ 10 ጸወታታት 
ናይዚ ሊግ ድሕሪ 40 ዓመታ ንፈለማ ግዜ ኣብ 
ናይ ምምላስ ዞባ ኣብ መበል 18 ደረጃ ሒዛ 
ምህላዋ ርእሱ ዝኸኣለ ታሪኽ ሰኒዳ ኣላ።
 ሰሪ’ዚ ውጽኢትን ኣካይዳን ድማ መራሕቲ 

ናይታ ጋንታ ንኣሰልጣኒ ሚካኤል ካሪክ ካብ 
ስርሑ ንምእላይ ዝሕግዝ ውሳነታት ንምሕላፍ 
ኣብ ድኵዂት በጺሖም ምህላዎም ይሕበር 
ኣሎ። ኣብዚ ሰሙን ድሕሪ’ቲ ምስ ኣስቶንቪላ 
4ብ4 ዝተፈላለየትሉ ግጥም ዝተኻየደ ገምጋም 
ድማ፡ እቲ ንሃገራዊት ጋንታ ኣመሪካ ዝመርሕ 
ዘሎ ኣርጀንቲናዊ ማውሪሶ ፖቸቲኖ፡ ንመዝነት 
ምስልጣን ኦልድትራፎርድ ንኽርከብ ቀዳማይ 
ሕጹይ ኮይኑ ምህላዉ ተፈሊጡ።
 ይኹን እምበር፡ እቲ ኣብ መንጎ ፖቸቲኖን 

ፈደረሽን ኣመሪካን ዘሎ ውዕል ክሳብ 2030 
ዝጸንሕ ብምዃኑ፡ ማንቸስተር ዩናይትድ ነቲ ክሳብ 
ሸውዓተ ሚልዮን ፓውንድ (10 ሚልዮን ዶላር) 

ዝግመት ውዕል ኣፍሪሳ ንፖተቺኖ ክትወስዶ 
ክኸብዳ ከምዝኽእል ይንገር። ፈደረሽን ኩዕሶ 
እግሪ ኣመሪካ ብወገኑ፡ ዩናይትድ ነቲ ውዕል 
ኣፍሪሳ ገንዘብ ክትከፍል ቅርብቲ እንተ ኾይና፡ 
ዝኾነ ተጻብኦ ከምዘይገብሩ ኣፍሊጦም ኣለዉ።
 ኣሰልጣኒ ሚካኤል ካሪክ ብግዲኡ ኣብዚ ግዜ’ዚ 

ስርሑ ክለቅቕ ቅሩብ ከምዘይኮነ ብምጥቃስ፡ እንተ 
ኸፍአ ጋንታኡ፡ 22 ጥቅምቲ ናብ ሊቨርፑል 
ተጓዒዛ ኣብ ሜዳ ኣንፊልድ ንእተካይዶ ጸወታ 
ምሉእን ቅጽበታዊን ለውጢ ንምግባር፡ ኣብ 
ከቢድ ንጥፈት ተጸሚዱ ምህላዉ ብምሕባር፡ ነቲ 
ጸወታ ካብ ቀዳምነታት ብቀዳምነት ከም ዝሰርዖ  
ኣረዲኡ።

እዚ ከምዚ’ሉ ከሎ፡ ጂም ራትክሊፍ ዝርከቦም 
ላዕለዎት ሓለፍቲ ዩናይትድ፡ ንካሪክ ንምእላይ 
ወይ’ውን ብዕሊ ናይ መወዳእታ ውሳነ ንምሃብ፡ 
ሎሚ ረቡዕ ኣብ ሞናኮ ኣኼባ ንምክያድ መደብ 
ሒዞም ምህላዎም ተፈሊጡ’ሎ።  ይኹን እምበር 
ካሪክ ኣብዚ ግዜ’ዚ ስርሑ ንክለቅቕ ዝጽውዕ ናይ 
ጽሑፍ ኮነ ቃል ውሳነ ክሳብ ዘይተዋህቦ ንዝመጽእ 
ግጥማት ኣብ ምድላው ምህላዉ ተሓቢሩ።
ቦርድ ማንቸስተር ኣብ መወዳእታ፡ ምምጻእ 

ፖተቺኖ ብዝኾነ ምኽንያት ምስ ዘይሰልጦም፡ 
ንኤዲ ሃወይ ከምኡ’ውን ንጁልያን ናግልስማን 
ኣብ ዝርዝር ሕጹያት ኣሰልጠንቲ ኣእትዮሞም 
ምህላዎም ተሓቢሩ።

ኬን ካብ ዝርዝር ብልጽቲ ጋንታ ዓለም በዂሩ
ኣብ ታሪኽ ኩዕሶ እግሪ ካብ ዝተረአዩ ዓበይቲ 

ፍጻመታት ናይ’ዚ ሰሙን ኮይኑ ዘሎ፡ እቲ 
ቅድሚ ሒደት መዓልታት ምስ ባየር ሙኒክ 
ብምዃን ዕዉት ባሎን ዲኦር ዝኾነ እንግሊዛዊ 
ሃሪ ኬን፡ ምስ ዝርዝር ብልጽቲ ጋንታ ዓለም 
ዘይምርቍሑ እዩ።

  ብደረጃ ዓለም ካብ ዘለዉ ልዕሊ 19 ሽሕ 
ተጻወትቲ ኩዕሶ እግሪ ብዝተገብረ ምርጫ፡ ኬን 
ምስ ብሉጻት 11 ክምረጽ ዘይምኽኣሉ ኣካታዒ 
ዛዕባ ፈጢሩ ይርከብ። እታ ብዘይልሙድ 
መልክዕ ዝቖመት ብልጽቲ ጋንታ 3-3-4 ስልቲ 
ዘማልአት ኮይና፡ ኬን ምስኣ ዘይምስላፋ 
ኣዛራቢ ዛዕባ ኮይኑ’ሎ።
እቲ ዘገርም ግና እዚ ወዲ 33 ዓመት 

እንግሊዛዊ ዘይምምራጹ ዘይኮነስ፡ ነቲ 39 ዕድመ መሊኡ ዘሎ ኮኾብ ኣርጀንቲናዊ ሊዮነል መሲ ንመበል 
18 ግዜኡ ምስታ ጋንታ ክጽንበር ምኽኣሉ እዩ።
 በዚ መሰረት እዛ ጋንታ ሓላዊ ልዳት ራያ - ኣርሰናል፣ ተኸላኸልቲ ፓው ኩባርሲ - ባርሰሎና፡ ኣሽረፍ 

ሓኪሚ - ፒኤስጂ፡ ኑኖ ሜንደዝ - ፒኤስጂ፣ ማእከል፦ በሊንግሃም - ማድሪድ፡ ሮድሮ - ባርሰሎና፡ ቪቲንሃ 
- ፒኤስጂ፣ ኣጥቃዕቲ ኪልያን ምባፐ - ማድሪድ፡ ሃላንድ - ማን.ሲቲ፡ ላሚን ያማል - ባርሰሎና፡ መሲ 
- ኢንተር ሚያሚ ብምዃን ተረቚሖም ኣለዉ። ዘይምህላው ዕዉት ባሎን ዲኦር ኬን ግና ልዕሊ ዘይ 
ምምራጹ፡ ነታ ክዕወተላ ትሑት ግምት ዝተዋህቦ ሽልማት ምዕታሩ፡ ኣብ ልዕሊ ተጻወትቲ ዘይዕጉብነት 
ስምዒት ፈጢሩ ከም ዘሎ ዘርኢ ኣብነት ምዃኑ ይግለጽ። ኬን ብዛዕባ’ዚ ኣመልኪቱ ዝሃቦ ወግዓዊ ሓበሬታ 
ይኹን መግለጺ የለን።

ኣርሰናልን ኣትለቲኮን ኣፈናዊ ዝርርብ የካይዳኣርሰናልን ኣትለቲኮን ኣፈናዊ ዝርርብ የካይዳ
ሻምፕዮን ክለባት ዓዲ 

እንግሊዝ ኣርሰናል፡ ምስ 
ስጳኛዊት ክለብ ኣትለቲኮ 
ማድሪድ፡ ኣብ ጥሪ ንዝኽፈት 
መስኮት ምስግጋር ተጻወትቲ 
ኣብ ጉዳይ ኣጥቃዓይ 
ኣልቫረዝን ኣከፋፋላይ 
ማርቲን ዙቢመንዲን ኣብ 
ስምምዕ ንምብጻሕ ዘኽእል 
ዝርርብ የካይዳ ኣለዋ።  
ብመሰረት ጸብጻብ ናይቲ ዝርርብ፡ ነቲ ኣብ 

ኣርሰናል ብቀዋምነት ናይ ምስላፍ ዕድል ከውሕስ 
ተጸጊሙ ዘሎ ዙቢመንዲ ናብታ ስጳኛዊት ክለብ 
ንክሰጋገር ዘኽእል ክኸውን እንከሎ፡ ኣርሰናል 
ብወገና ነቲ ምስ ዲየጎ ሲሞነ ጽቡቕ ከምዘየሎ 

ዝንገረሉን ንኣዋርሕ ክትውንኖ ሃረር ዝበለቶን 
ኣልቫረዝ ናብ ኢማሬትስ ንኸተምጽኦ ክሕግዛ 
ከምዝኽእል’ዩ ዝንገር።
ካብ ሪያል ሶሲዳድ ናብ ኣርሰናል ዝተጸንበረ 

ዙቢመንዲ ምስ ከዋኽብቲ ኣርሰናል ራይስ፡ 
ጉማረሽ፡ ኦዲጋርድን መሪኖን ብምውድዳር 
እኹል ናይ ጸወታ ግዜ ክረክብ ከምዘይከኣለ 
ይሕበር። ብኻልእ ወገን ኣልቫረዝ ናብ ፕሪመር 
ሊግ ብምምላስ ምስ ኣርሰናል ዓበይቲ ዓወታት 
ክጐናጸፍ ብሂጉ ብምህላዉ፡ እቲ ድሮ ተበጊሱ 
ዘሎ ዘረባ ተስፋ ምስ ዝርከቦ ድሌት ናይ’ዞም 
ተጻወትቲ ዝሰምረሉ ግዜ ርቑሕ ኣይክኸውንን 
እዩ። በዚ መሰረት እዘን ጋንታታት ነዚ ጉዳይ 
ኣብ ማዕልቦኡ ንምብጻሕ ኣብ ቀረባ መዓልታት 
ብዕምቈት ክላዘባሉ ምዃነን ይግለጽ ኣሎ።

ጀምስ ሂል ጻውዒት ሃገራዊት ጋንታ እንግሊዝ ረኺቡ
ሃገራዊት ጋንታ እንግሊዝ፡ ጽባሕ ሓሙስ 

ኣብ ስታድዩም ወምብለይ ምስ ክሮሽያ ኣብ 
እተካይዶ ናይ ነሽንስ ሊግ ግጥም፡ ተኸላኻላያ 
ኤሪክ ኮንሳ ብሰንኪ መጉዳእቲ ከምዘይስለፍ 
ድሕሪ ምርግጋጻ፡  ንተኸላኻላይ ቦርንማውዝ 

ጀምስ ሂል ፈላሚ ጻውዒት ኣቕሪባትሉ።
ኮንሳ፡ ኣብ ግጥም ሻምፕዮንስ ሊግ ጋንታኡ 

ኣርሰናል ምስ ስላቫ ፕሩግ ኣብ ዘካየደቶ 
ግጥም፡ ኣብ ብርኩ ማህሰይቲ ድሕሪ 
ምውራዱ፡ ሃገሩ ምስ ክሮሽያ ንእተካይዶ 

ጸወታ ብቑዕ ክኸውን ከምዘይክእል ምሕባሩ 
ይፍለጥ። ይኹን እምበር ኮንሳ ኣንጻር ሃል 
ሲቲ 1ብ0 ኣብ ዝተዓወቱሉ ግጥም 90 ደቒቕ 
ምጽዋቱ ይፍለጥ። ኮንሳ ብሓፈሻ ናብ ንቡር 
ንምምላስ ግዜ ከምዘድልዮ ዝገለጸ ቱቸል 

ንወዲ 24 ዓመት ሂል መተካእታ ኮንሳ 
ክኸውን መሪጽዎ ኣሎ። ኣብ ቦርንማውዝ 
ቀልቢ ቱቸል ማሪኹ ዘሎ ሂል፡ ጋንታኡ 
ኣብ ደረጃታት ፕሪመር ሊግ ሻውዓይ 
ተርታ ክትሕዝ ልዑል ግደ ኣብ ምብርካት 
ዝርከብ ድንቂ ተኸላኻላይ እዩ።

ትራምፕ፡ ኣብ ልዕሊ ኢራን ተወሳኺ መጥቃዕቲ ከም ዘየካይድ ኣፍሊጡፕረዚደንት ኣመሪካ ዶናልድ ትራምፕ፡ 
ካብ ሃገራት ማእከላይ ምብራቕ 
ብዝቐረበሉ ምሕጽንታ መሰረት፡ ኣብ 
ልዕሊ ኢራን ንግዜኡ ተወሳኺ ወተሃደራዊ 
መጥቃዕትታት ከም ዘየካይድ ኣፍሊጡ።
ፕረዚደንት ትራምፕ ንጋዜጠኛታት 

ኣብ ዝሃቦ መግለጺ፡ ሃገሩ ኣብ ዓለም ኣሎ 
ካብ ዝበሃል ወተሃደራዊ ኣጽዋር እቲ 
ዝበለጸ ዓጢቓ ከም ዘላ ድሕሪ ምጥቃስ፡ 
ኣብ ኣገልግሎት ከተውዕሎ ዘኽእላ 
ምኽንያት ከይትረክብ ግና ተስፋ ከም 
ዘለዎ ገሊጹ።
ንሱ ወሲኹ፡ ኣብ መጻብቦ ሆርሙዝ 

ወሲንዎ ዘሎ ዕጽዋ ግን ንዘይተወሰነ እዋን 
ከም ዝቕጽል ኣነጺሩ ኣሎ።
ፕረዚደንት ትራምፕ፡ ምስ ቀዳማይ 

ሚኒስተር ቀጠር ሼኽ መሓመድ ቢን 
ዓብዱልራሕማን ኣል-ሳኒ ድሕሪ ዘካየዶ 
ዝርርብ እዩ ነዚ ሓድሽ መግለጺ ዝህብ 
ዘሎ።

ቀዳማይ ሚኒስተር ኣል-ሳኒ ብወገኑ 
ኣብ ማሕበራዊ መራኸቢ ‘ኤክስ’ ኣብ 
ዝዘርገሖ ሓበሬታ፡ ዝሓለፈ ሰሙን 
ናብ ኢራን ድሕሪ ዘካየዶ ምብጻሕ፡ 
ምስ ፕረዚደንት ትራምፕን ምክትል 

ፕረዚደንት ጀይዲ ቫንስን ተራኺቡ ናብ 
ሰላም ከምርሕ ዝኽእል እወታዊ ዝበሎ 
ዝርርብ ከም ዘካየደ ኣፍሊጡ ኣሎ።
ጸሓፊ ቤት ምኽሪ ጸጥታ ኢራን ሞህሰን 

ሬዛኢ እውን ኣብ ማሕበራዊ መራኸቢ 

ኣብ ዝዘርገሖ ሓበሬታ፡ ኣመሪካ ቅኑዕ 
ዘይኮነ ሓበሬታ ካብ ምዝርጋሕ ተቖጢባ፡ 
ነቲ ሃገሩ ዘቕረበትላ እማመ ክትቅበሎ 
ኣተሓሳሲቡ’ሎ።
ኢራን፡ ኣመሪካ ነቲ ኣብ ልዕሊ ማያታ 

ኣጽኒዓቶ ዘላ ዕጽዋ ከተልዕሎ፡ ገለ ካብቶም 
ኣብ ልዕሊኣ ዝጸደቑ ማዕቀባት ከተልግሶ፡ 
ከምኡ’ውን ኣብ ልዕሊኣ እተካይዶ 
መጥቃዕትታት ደው ከተብል ዝጠልብ 

እማመ ኣቕሪባትላ ምንባራ ይዝከር።
ኣምሳያ ናይ’ዚ ከኣ፡ ኢራን ንመጻብቦ 

ሆርሙዝ ክትከፍቶን፡ ኣብ ጉዳይ 
ንዩክሌሳዊ መደባታ ከኣ ዘተ ከተካይድ 
ክትጅምርን ምዃና ኣፍሊጣ ኣላ።
ጸሓፊ ክፍሊ ጉዳያት ወጻኢ ኣመሪካ 

ማርኮ ሩቢዮ ግን፡ ነቲ ብኢራን ቀሪቡ 
ዘሎ እማመ፡ “ክዉንነት ዘይብሉ እማመ” 
ክብል ደጋጊሙ ነጺጉዎ ኣሎ።

ሩስያን ናይጀርያን፡ ሓበራዊ ወተሃደራዊ ልምምድ ኣካይደን
ፈደረሽን ሩስያን ናይጀርያን ሓበራዊ 

ልምምድ ናይ ሓይሊ ባሕሪ ከም ዘካየዳ፡ 
ቤት ጽሕፈት ምክልኻል ሩስያ ሓቢሩ።
እቲ ቤት ጽሕፈት ወሲኹ፡ እተን 

‘ፐረኮፕ’ ዝተሰምያ ናይ ልምምድ 
ቃፍላይ መራኽብ፡ ከም ኣካል ናይቲ 

ኣብ ኣፍሪቃ ዘካይዳኦ ዘለዋ ናይ ነዊሕ 
ርሕቀት ጉዕዞ፡ ምስ ሓይልታት ናይጀርያ 
ናይ ክልተ መዓልታት ሓባራዊ ልምምድ 
ከም ዘካየዳ ኣነጺሩ።
ክልተአን ሃገራት፡ ኣብ ዝተወሃሃደ 

ምንቅስቓስ መራኽብ፡ ስርዓታት 

ድሕነት መንገዲ ባሕሪ፡ ከምኡ’ውን ኣብ 
ምምሕዳር ማያዊ ምንቅስቓሳት ዘለወን 
ተሞኩሮ ከም ዝተለዋወጣ ተፈሊጡ።
እቲ ወተሃደራዊ ልምምድ፡ ሰበ ስልጣን 

ሓይሊ ባሕሪ ክልተአን ሃገራት ዝሓለፈ 
ዓርቢ ድሕሪ ዘካየድዎ ዝርርብ እዩ 

ተኻይዱ።
እተን ቃፍላይ መራኽብ 

ሩስያ፡ ኣብ ብርክት ዝበላ 
ወደባት ሃገራት ኣፍሪቃ’ውን 
ልምምድ ኣብ ምክያድ 
ይርከባ።
በዚ መሰረት፡ እተን 

መራኽብ ክሳብ ሕጂ ኣብ 
ወደባት ሞዛምቢክ፡ ታንዛንያ፡ 
ናይጀርያ፡ ሲሼልስ፡ ካሜሩንን 
ናሚብያን ልምምድ ከካይዳ 
እንከለዋ፡ ዝመጽእ 9 ታሕሳስ 
ከኣ ጉዕዞአን ክዛዝማ ትጽቢት 
ኣሎ።

ሩስያን ዩክሬንን ዝርርብ ጀሚረን
ትማሊ ሰሉስ፡ ፈደረሽን ሩስያን ዩክሬንን፡ 

ብመንጎኛነት ኣመሪካ ኣብ ከተማ 
ኣቡዳቢ - ሕቡራት ኢማራት ዓረብ ዘተ 
ከም ዘካየዳ ተሓቢሩ።
ኣብቲ ንኣስታት ሓሙሽተ ሰዓታት ኣብ 

ዕጹው ማዕጾ ዝተኻየደ ዘተ፡ ተሓጋጋዚ 
ፕረዚደንት ሩስያ ቭላዲሚር መዲንስኪ፡ 
ልኡኽ ኣመሪካ ስቲቭ ዊትኮፍ፡ ሚኒስተር 
ጉዳያት ወጻኢ ሕቡራት ኢማራት ዓረብ 
ሼኽ ኣብዱላ ቢን ዛይድ ኣል ናህያ፡ 
ከምኡ’ውን ሓላፊ ስለያ ዩክሬን 
ሩስተም ኡሜሮቭ ተረኺቦም ነይሮም።
ኣብቲ ስሉሳዊ ዘተ፡ ብመሰረት ጠለብ 

ሩስያ ወከልቲ ሃገራት ኤውሮጳ እኳ 
እንተ ዘይተሳተፉ፡ ኣቐዲሞም ግን ምስ 
ወከልቲ ኣመሪካ ምዝታዮም ተፈሊጡ 
ኣሎ።
ሚኒስተር ጉዳያት ወጻኢ ሩስያ 

ሰርገይ ላቭሮቭ ንጋዜጠኛታት ኣብ 
ዝሃቦ መግለጺ፡ ዕላማ ሃገራት ኤውሮጳ፡ 
ዩክሬን ነቲ ኲናት ክትቅጽሎ ዘኽእላ 
ተወሳኺ ግዜ ንምሽማት ምዃኑ ድሕሪ 
ምግላጽ፡ እቲ እንተላይ ሎሚ ረቡዕ 
ቀጺሉ ዝውዕል ዘተ፡ ንጸጥታዊ ድሕነት 
ሃገሩ፡ ዩክሬንን ኤውሮጳን ቀዳምነት ዝሃበ 
ክኸውን ተማሕጺኑ።

ካናዳ፡ ኣብ ልዕሊ 11 ትካላት ኢራን እገዳ ኣጽዲቓ
ካናዳ፡ ኣብ ልዕሊ ምስ ንዩክሌሳዊ 

ንጥፈታትን መደባት ባለስቲካዊ 
ሚሳይልን ኢራን ምትሕሓዝ ከም 
ዘለዎም ዝገለጸቶም 11 ትካላት ማዕቀብ 
ከም ዘጽደቐት፡ ሚኒስተር ጉዳያት 
ወጻኢ ናይታ ሃገር ኣኒታ ኣናንድ 
ሓቢራ።
ሚኒስተር ኣናንድ ኣብቲ ኣብ ከተማ 

ፖሪስ ኣብ ዝተኻየደ ኣኼባ ሚኒስትራት 
ጉዳያት ወጻኢ ሃገራት ጉጅለ ሸውዓተ 
ኣብ ዝሃበቶ መግለጺ፡ እቲ ማዕቀብ፡ 
ኢራን ናይ ንዩክለርን ሚሳይልን 
መደባታ ከተሰላስል ንዘኽእላ ገንዘባዊ 
ሓገዛትን ቴክኖሎጂያዊ ምዕባለታትን 
ንምድራት ዝዓለመ ምዃኑ ኣረዲኣ።
እታ ሚኒስተር ወሲኻ፡ ሃገራ፡ “ኢራን 

ንዩክሌሳዊ መሳርያ ክትውንን የብላን፡
” ዝብል ዘይቅየር መርገጺ ከም ዘለዋ 

ድሕሪ ምግላጽ፡ እተን ዒላማ ማዕቀብ 
ኮይነን ዘለዋ ትካላት ኣብ ኢራን ዝርከባ 
ኮይነን፡ ኣቐዲመን’ውን ኣብ ዝርዝር 
ማዕቀብ ዝተወሰነለን ትካላት ሰፊረን 

ምንባረን ኣነጺራ።
ኢራን፡ ንዩክለሳዊ መደባታ ንሰላማዊ 

መዓላ ጥራሕ ዘገልግል ምዃኑ እያ 
ብተደጋጋሚ ትገልጽ።

ቡልጋርያ - ብሓደጋ ትራፊክ 11 
ሰባት ሞይቶም

ትማሊ ሰሉስ፡ ኣብ ምብራቓዊ ክፋል 
ቡልጋሪያ ኣብ ዝርከብ ጽርግያ ብዘጋጠመ 
ሓደጋ ትራፊክ፡ 11 ሰባት ክሞቱ እንከለዉ፡ 
ካልኦት 50 ሰባት ከኣ መጉዳእቲ ከም 
ዘጋጠሞም፡ ቀዳማይ ሚኒስተር ናይታ 
ሃገር ሩመን ራደቭ ሓቢሩ።
እቲ ንብርክት ዝበላ ተሽከርከርቲ 

ዝለከመ ሓደጋ ትራፊክ፡ ንከተማታት 
ሶፍያን ቡርጋስን ኣብ ዘራኽብ መስመር 
ዘጋጠመ ኮይኑ፡ ብሰንኪ ሓያል ግመ 
ዝሰዓበ ምዃኑ እቲ ቀዳማይ ሚኒስተር 

ወሲኹ ገሊጹ።
እቲ ሓደጋ ተሽከርከርቲ፡ ሓንቲ ናይ 

ህዝቢ ኣውቶቡስ ምስ ሓንቲ ናይ ጽዕነት 
ማኪና ድሕሪ ምግጫዋ ዝጀመረ ኮይኑ፡ 
ካልኦት ብርክት ዝበላ ማካይን ከኣ ድሒረን 
ከም ዝተጋጨዋን ከም ዝተገልበጣን ናይ 
ዓይኒ መሰኻኽር ሓቢሮም።
ፖሊስ ናይቲ ከባቢ፡ ብዝሒ ብኸቢድ 

ዝተሃስዩ ግዳያት ልዑል ብምዃኑ፡ ቁጽሪ 
ምዉታት ከይዛይድ ስግኣት ከም ዘሎ 
ኣመልኪቱ።

